
Маҳалламизга қатнайдиган ав-
тобуслар қош қорайди дегунча ҳа-
ракатини тўхтатарди. Дарсдан сўнг 
Фатҳиддин, Рамзиддин, Исмоил ака 
ва яна уч-тўртта талаба Тошкент 
тўқимачилик комбинати ишчиларини 
Қўйлиқ-5 мавзесига элтадиган нав-
бат чи автобусга етиб олишга ҳаракат 
қилардик. Автобусдан тушгач, уйгача 
яна камида тўрт чақирим йўлни пиё-
да босиб ўтиш керак. Ора-сира ўтиб 
қоладиган машиналар эса тўхтамай-
ди. Чунки Хонобод қишлоғи шаҳар-
дан четроқдалиги сабаб тунда юриш-
га кўпчилик ҳайи қар ди. 

Беруний маҳалласига кираве-
ришда зах сув йиғиладиган жой 
қамишзор, тунда юриш қўрқинч-
ли эди. Узоқ-узоқларда милтираган 
чироқлар кўриниб қоларди. Ўй-
дим-чуқур кўчалар. Атроф қоронғи, 
тутзор, чакалакзор. Ўша пайтлар 
отам Сергели шаҳарчасидаги сав-
до дўконларининг бирида ишлар-
ди. Ҳар куни тунда ўша хилват 

қамишзор ёнида отамни кутгани 
чиқардик. У пайтлар ёлғиз юрган 
йўловчининг йўлини тўсиб, тунаб 
кетувчилар учраб турарди. Бу эса 
қишлоқ аҳлини ваҳимага соларди. 
Хуллас, тунда юриш нохуш оқибат-
ларни келтириб чиқарарди. 

Яқин ўтмишни эслаб қаламга 
олаяпману, кўз олдимда намоён 
бўлаётган ўзгаришлардан ҳайратга 
туша ман. Айниқса, метро қатно-
вининг йўлга қўйилиши ёши улуғ 
маҳалла аҳлининг тушига ҳам кир-
маган эди. 

2020 йилнинг август ойида Тош-
кент ер усти метросининг бирин-
чи босқичи ишга туширилган эди. 
Йилнинг декабрь ойида Сергели 
йўналиши очилди. Бугунга келиб 
бу икки йўналишни боғловчи Қўй-
лиқ – Сергели метрополитени бар-
по этилмоқда. Қарийб 12 чақирим 
келадиган бу тармоқда 7 та бекат 
бўлади. Айни кунларда Қурувчи-
лар даҳасигача борган 5 та бекат 

қуриб битказилди. Олдин Тошкент 
метро политенидан 240 минг йўлов-
чи фойдаланган бўлса, бугунги кун-
да йўловчилар сони 600 мингдан 
ошди. Қурувчилар даҳасидан Қип-
чоқ бекатигача бўлган 4 километрли 
метро йўли ҳам яқин ойларда ишга 
туширилади. Шу тариқа, Қўйлиқ 
ва Сергели орасидаги қатнов вақти 
15 дақиқани ташкил этади. Мазкур 
йўналиш бир кунда 40 минг га яқин 
йўловчига хизмат кўрсатади.

Хизматга чоғланиб йўлга чиқ-
дим. Узоқдан қуёш нурларида 
мовий, зангори рангларда кўзни 
қамаштирадиган метро поездига 
кўзим тушди. Шунда руҳимда бир 
қувонч ҳиссини туйдим. Бу менинг 
шаҳрим, бу менинг маҳаллам, бу 
менинг мет ром, деб баралла ҳай-
қиргим келди. Метро йўналишини 
кузатаман. Инсон эҳтиёжи учун 
хизмат қилувчи дўконлар, дорихо-
налар, машиналар учун ёқилғи қу-
йиш ва сервис хизмати кўрсатувчи 
шохобчалар. Туни кундузидан ёруғ 
ва ойдин кўчалар. Буларнинг ҳам-
маси ким учун? Меҳнатдан бўйин 
товламайдиган мард, камсуқум ва 
танти ўзбек фарзандлари 
учун яратилган. 

Дунё яралибдики, муҳаббат мавзусига қўл ур-
маган ёзувчи, уни мадҳ этмаган шоир, куйламаган 
ҳофиз бўлмаса керак. Шунингдек, севги тарихи 
ҳақида спектакль яратишни, бадиий фильм сурат-
га олишни орзу қилмаган режиссёр ҳам топилмаса 

керак. Шекспир асарларига 
қўл уришни истамайдиган 
театр ҳам йўқ, назаримизда. 
Шу сабабли ҳам Қорақалпоқ 
профессионал театр санъа-

ти 1926 йил 8 ноябрда 
қад кўтарган бўлса-да, 
фақат 1970 йилга келиб Бердақ номидаги 
Қорақалпоқ давлат мусиқали театри Шек-
спирнинг энг машҳур асари – “Отелло”ни 
саҳналаштиради. Спектаклни Ўзбекистон 
халқ артисти Қуатбай Абдуреймов саҳна-
лаштиради ва бош ролни ҳам ўзи ижро эта-
ди. 1978 йилда ташкил этилган Қорақалпоқ 
давлат ёш томошабинлар театри узоқ йил-
лик тайёргарликдан сўнг илк бор шу йили 
Шекспир даҳосига унинг “Ромео ва Жульет-
та” асари орқали мурожаат қилди... Бу бал-
ки оддий  тасодифдир, лекин бу манзилга ет-
моқ учун иккала театрнинг ҳар бири катта 
тайёргарлик кўриб, бирдек – 43 йилдан зиёд 
йўлни босиб ўтди. 5

ОБОД ОБОД 
МАНЗИЛЛАРМАНЗИЛЛАР

Эътироф

МУНГЛИ МУҲАББАТ ТАРИХИ

Президентимизнинг жорий 
йил 25 январдаги “Буюк шоир 
ва олим, машҳур давлат арбоби 
Заҳириддин Муҳаммад Бобур та-
валлудининг 540 йиллигини кенг 
нишонлаш тўғрисида”ги қарори 
бу борадаги тадбирларни янада 
юқори даражада ташкил этишга 
замин яратди.  

Буюк шоир таваллуд кунида-
ги асосий тадбирлар Андижон 
шаҳридаги Заҳириддин Муҳаммад 
Бобур ёдгорлиги пойига гулчам-
барлар қўйиб, унинг хотирасига 
эҳтиром кўрсатиш билан бошлан-
ди. Вилоят ҳокимлиги, Респуб-
лика Маънавият ва маърифат 
маркази, Ўзбекистон Ёзувчилар 
уюшмаси ҳамкорлигида ташкил 
этилган тадбирда шоир ва ёзув-
чилар, бобуршунос олимлар, кенг 
жамоатчилик вакиллари, ёшлар 
иштирок этди.  

Тадбир очилишида Республика 
Маънавият ва маърифат маркази 
раҳбари Минҳожиддин Ҳожима-
тов, Ўзбекистон Ёзувчилар уюш-
маси раиси ўринбосари Ғайрат 
Мажид, озарбайжонлик бобуршу-

нос Рамиз Аскер, туркиялик олим 
Билол Южел ва бошқалар сўзга 
чиқди.

Таъкидлаш жоизки, Бобур та-
валлуд куни ўтказиладиган тад-
бирлар, анжуманлар ҳар йили 
янгиликларга бой бўлади. Дунё-
нинг турли шаҳарларидан  келган  
бобуршунос олимлар кейинги бир 
йил давомида амалга оширган 
тадқиқотларининг натижалари 
юзасидан анжуманларда фикрла-
шадилар. Бобур номли халқаро 
жамоат фондининг ташаб бус-
кор лиги, тинимсиз изланишлари 
натижасида мавзуга оид кўплаб 
мақолалар китоб ҳолида чоп эти-
либ, иштирокчиларга тарқатилади, 
илмий тадқиқотлар қўллаб-қув-
ватланади. Бу йилги “Заҳириддин 
Муҳаммад Бобур ижодий мероси-
нинг башарият маънавий-маъри-
фий тараққиётидаги ўрни” мав-
зусидаги халқаро анжуманга ҳам 
дунёнинг турли давлатларидан 
бобуршунос олимлар таклиф этил-

ди. Анжуманнинг Янги Андижон 
шаҳридаги муҳташам мажлислар 
залида бўлиб ўтгани иштирокчи-
ларга ўзгача руҳ бағишлади.

Анжуманни Республика Маъ-
навият ва маърифат маркази раҳ-
бари Минҳожиддин Ҳожиматов 
олиб борди.  

Тадбирда ке-
йин ги йилларда 
мамлакатимизда 
халқимизнинг 
бой маданий ме-
роси, тарихи, бе-
такрор археоло-
гик ва тарихий 
ёдгор  лик  ла  ри , 
миллий қад-
рият ла римизни, 
айниқса, жаҳон 
т а р а қ қ и ё т и , 
илм-фани риво-
жига, инсоният 
тафаккурининг юксалишига му-
носиб ҳисса қўшган буюк алло-
маларни улуғлаш, улар томонидан 
яратилган бебаҳо тарихий асар-
ларнинг илмий-тарихий аҳамия-
тини жаҳон жамоатчилиги эъти-

борига ҳавола этиш борасида кенг 
кўламли ишлар амалга оширила-
ётгани таъкидланди.  

– Бобур халқаро жамоат фон-
ди ва халқаро илмий экспедиция-
си ташкил  этилганидан буён 
самарали фаолият олиб борди, 
– деди Бобур номли халқаро жа-
моат фонди раиси, Ўзбекистонда 
хизмат кўрсатган маданият ходи-
ми Зокиржон Машрабов. – Ўт-
ган ана шу давр мобайнида фонд 
томонидан кўҳна тарихимизни 
чуқур ўрганиш, Бобур ва бобу-
рийлар яратган бой илмий-мада-
ний мерос намуналарини Ватанга 
олиб келиб, илмий истеъмолга 
киритиш, заминимиздан етишиб 
чиқиб, хорижда умргузаронлик 
қилган буюк аждодларимиз қабр-
ларини зиёратгоҳларга айланти-
ришга қаратилган эзгу ва хайрли 
ишлар олиб борилди. Жумладан, 
Бобур изидан дунёнинг қирқдан 
зиёд мамлакати бўйлаб илмий са-
фарлар уюштирилди. Натижада 

кўплаб янги-янги манбалар қўлга 
киритилди. Улардан олинган нус-
халар “Бобур ва жаҳон мадания-
ти” музейидан ўрин олди. Ҳозирда   
музейда мингга яқин ноёб қўлёзма 
асарлар ва нодир китоблар, қим-
матли манбалар сақланмоқда.

– Юртингизда жаҳон илм-фани 
тараққиётига улкан ҳисса қўшган 

улуғ алломалар ҳаёти ва ижодини 
ўрганиш,  кенг тарғиб қилиш бо-
расида олиб борилаётган ишларга 
ҳавас қилдим, – дейди Эрон Ис-
лом Республикасининг Ўзбекис-
тондаги элчихонаси маданият бў-
лими раиси Амир Саид Карамий. 

– Хусусан, нафақат Осиё, балки 
жаҳон илм-фани тараққиёти ва 
ривожига салмоқли ҳисса қўшган 
шоир,  олим ҳамда давлат арбоби 
Заҳириддин Муҳаммад Бобурга 
Ўзбекистон заминида кўрсатила-
ётган эҳтиром халқингизнинг шу  
юртдан етишиб чиққан буюк та-
рихий шахсларга бўлган ҳурмати-
нинг ёрқин ифодасидир.  

Анжуманда юртимиз ва хориж-
лик бобуршунослар томонидан 
Бобур ва бобурийлар ҳаёти, фао-
лияти, ижодининг илмий, бадиий, 
тарбиявий аҳамиятига бағишлан-
ган маърузалар ўқилди.  

АҚШнинг Мичиган универ-
ситети профессори Темур Хўжа 
ўғли,  Ҳиндистон давлатининг Ўз-
бекистондаги элчихонаси мадани-
ят маркази ходимлари Ражиб Го-
свами, Ситеш Кумар,  Қозоғистон 
Миллий университети профессо-
ри Ислом Жеменей, Боку давлат 
университети профессори Рамиз  
Аскер, туркиялик бобуршунос 
олим Билол Южел,  Бобур номли 
халқаро жамоат фонди Қирғизис-
тон бўлими раҳбари, профессор  
Бегижон Аҳмедов Бобур ва бобу-
рийлар меросини халқаро миқёсда 
тарғиб этиш, Бобур ижодининг 
туркий дунёда ўрганилиши, 
“Бобур нома”нинг қозоқ,  озарбай-
жон тилларига таржимаси, мазкур 
асар тилининг ўзига хос хусуси-
ятлари мавзусидаги маърузалари 
билан қатнашди.  Бобур ҳаёти ва 
ижодига оид хорижда чоп этилган 
янги китоблар Бобур номли халқа-
ро жамоат фондига совға қилинди. 

Мазкур анжуман Бобур шах-
си, ҳаёти ва ижодини кенг тарғиб 
этиш, ижодий меросини ўрганиш 
борасидаги ишларни янада юқо-
ри босқичга кўтаришга хизмат 
қилади.

Таҳририят

Ҳазрат Заҳириддин Муҳаммад Бобурнинг “Мурод васлинг эрур Ҳазрат Заҳириддин Муҳаммад Бобурнинг “Мурод васлинг эрур 
– айла ёд Бобурни, Унутмоғил яна бу номурод Бобурни” фардида – айла ёд Бобурни, Унутмоғил яна бу номурод Бобурни” фардида 
мужассам бўлган қутлуғ ният ижобат бўлиб, юртимизнинг барча мужассам бўлган қутлуғ ният ижобат бўлиб, юртимизнинг барча 
шаҳар ва қишлоқларида, таълим муассасаларида ҳар янги йили-шаҳар ва қишлоқларида, таълим муассасаларида ҳар янги йили-
миз буюк боболаримиз – Алишер Навоий ва Заҳириддин Муҳаммад миз буюк боболаримиз – Алишер Навоий ва Заҳириддин Муҳаммад 
Бобурнинг қутлуғ таваллуд кунларини ўтказишга тайёргарлик ҳа-Бобурнинг қутлуғ таваллуд кунларини ўтказишга тайёргарлик ҳа-
ракатлари билан бошланади. ракатлари билан бошланади. 

«ÀÉËÀ ¨Ä ÁÎÁÓÐÍÈ...»

1982–1986 йилларда Ўзбекис тон миллий университетининг 
кечки бўлимида таҳсил олганман. Бундай таҳсилнинг ўзига яра-
ша машаққати бор, албатта. Ўша пайт лари транспорт қатнови 
талаб даражасида эмасди. Шу сабабдан ишдан ўқишга, сўнг уйга 
қайтиш қийинчилик туғдирарди.

Бошланиши 1-саҳифада

Оғир кунлар ортда қолди. Бундай 
шароитлар ўзининг азалий ақидасига 
таяниб, мен қийналдим, фарзандларим 
қийналмасин деб яшайдиган, ўз ово-
зига эга миллат учун бунёд этилмоқда. 
Буларни кўриб қувонмай, фахрланмай 
бўладими. Айниқса, шаҳарсозлик мис-
ли кўрилмаган даражада юксалиб бор-
моқда. Архитектура барча соҳалар 
қатори юксалиш босқичига чиқиб 
олди, деб баралла айта оламиз.

Набираларим билан метронинг 
Сергели ва Қўйлиқ йўналишлари 
бўйича ҳаракатланаётган поездига 
чиқдим. Бири биридан гўзал манза-
ралар. Шаҳар йўлларидаги маши-
налар оқимига қарайман. Кимдир 
ўқишга, кимдир ишга, яна кимдир 
ўз юмушлари билан йўлга чиққан. 
Мен шунчаки мет ро да шаҳарни 
томоша қилиш учун чиқдим. Ҳақиқа-
тан ҳайратланарли. Набираларимнинг 
қувончини кўриб, уларга қўшилиб ёш 
боладек ҳайқиргим келди. Чунки чин-
дан ҳам гўзал. Яна бир жиҳати – қулай, 
арзон ва тезкор. 

Бекатлар одамлар билан гавжум. 
Вагонлар шинам, ҳар бир бекат номи 
эълон қилинишидан ташқари, яна 
эшиклар тепасига ўрнатилган мони-
тор орқали кўрсатиб борилади. Метро 
хизматчилари биринчи бор поездга 
чиққан йўловчиларга ҳар бир йўналиш 
бўйича хушмуомалалик билан муно-

сабатда бўлади. Ҳозирги кунда метро-
нинг Қўйлиқ – Сергели йўналишининг 
навбатдаги линиясини ишга тушириш 
ишлари авжида. Бекатларда пардоз-
лаш ишлари жадал олиб борилмоқда. 
Бекатлар бир-бирини такрорламайди. 
Ҳам шарқона, ҳам европача услубдаги 
уйғунликни кузатиш мумкин. 

Хорижлик сайёҳларни кузатаман. 
Гўзал лаҳзалардан ҳайратга тушиб, 

қўлларидаги камералар билан шоши-
либ тасвирга олишмоқда. Шунда бир 
дўстимнинг айт ган сўзлари ёдимга 
тушди. Унинг айтишича, бир тани-
шининг фарзанди оиласи билан хо-
рижда ҳам ишлаб, ҳам ўқир экан. Бир 
йилда бир бор фарзандининг олдига 
бориб, саёҳат қилиб келишаркан. Хо-
рижда кўрганларини юртимиз билан 
таққослаб: Ўзбекистоннинг улар дара-
жасига етиб олиши учун камида эллик 
йил керак, дейди. Гапни қаранг! 

Ўзбекнинг ўйлаб айтилган бир 
мақоли бор: “Хўроз ҳамма ерда бир 

хил қичқиради”. Тўғри, айрим соҳа-
ларда улар илдамдир. Аммо биз бугун-
ни кечаги кунимизга қиёс лаб кўрайлик. 
Бундан эллик йил илгари аҳвол қандай 
эди? Бугунга келиб нималарга эриш-
дик? Ахир, бир жойда депсиниб турга-
нимиз йўқ. Ҳар соҳада ўз ўрнимиз, ўз 
йўлимиз бор. Хорижликларнинг юрти-
мизга келиб ҳавас қилаётган жиҳатла-
ри йўқми? Ҳар бир келган хорижликда 
буларга етишимиз учун йиллар керак, 
деган ўй йўқмикан? Бизнинг мадания-
тимизга, урф-одатларимизга, меҳмон-

дўстлигимизга, кексаларга меҳри-
бон, ёшларга ғамхўрлигимизга 
уларнинг ҳаваси келмаяптими? 

Бундай миллат, бундай юрт 
фақат шу заминда ягона. Бу сўз-
ларим баъзиларга эриш туюлиши 
мумкин. Мен шу юртнинг фарзан-
ди эканимдан фахрланаман, шукр 
қиламан. Шукроналикда, қаноатда 
яшашга ўрганишимиз лозим. Бу-
нинг эса, албатта, мукофоти бўлади.  

Кечаги кун тарихга айланди. Бу-
гунги кунга назар ташланг, гўё мўъжи-
за дейсиз. Давр ўзгарди, дунёқараш ўз-
гарди. Кишилар турмушида юксалиш 
бошланди. Замон билан эмас, замон-
дан илдамлаб, шижоат билан яшашга 
иштиёқ уйғонди. Устимиз бут, қорни-
миз тўқ. Тўйлар қилаяпмиз, замонавий 
уйлар қураяпмиз. Бу нимадан далолат? 
Албатта, юртимиздаги тинчлик, ҳам-
жиҳатлик натижаси. Ютуқлар кўп. Ин-
сонлар турмушдан рози бўлиб яшаш 
бахтига эришмоқда.

Асрор СУЛАЙМОНОВ

ОБОД МАНЗИЛЛАР

ÞÍÓÑ ÝÌÐÎ ÌÅÐÎÑÈ

Биринчидан, Анвар ака Аъзам-
хўжаев ҳақиқий ўзбек зиёлиси эди. 
Ҳуқуқшунос олим бўлишига қара-
май, академик шоир Ғафур Ғулом, 
адабиётшунос олим Озод Шара-
фиддинов, таниқли санъаткор Зи-
кир Муҳаммаджонов каби турли 
соҳаларнинг ёрқин намояндалари 
билан яқин дўст бўлган.

Устоз 1973 йилда Абу Райҳон Бе-
руний номидаги  Ўзбекистон  Дав-
лат мукофоти билан тақдирланган, 
1978 йилда Ўзбекистонда хизмат 
кўрсатган  фан  арбоби фахрий ун-
вонига сазовор бўлган.  

Маълумки, 1989  йил  24  октябр-
да “Ўзбекистон ССР Давлат тили 
ҳақида”ги қонун қабул қилингани 
муносабати билан унинг  қоидала-
рини  жамият  ҳаётининг  ҳамма 
томонларига  босқичма-босқич  жо-
рий  этиш  чора-тадбирлари  кўзда  
тутилганди. Республика ҳукумати 
ушбу қонунни амалга ошириш бў-
йи ча Комиссия тузган, ўша пайтда 
Тошкент давлат университети ка-
федра мудири лавозимида ишлаган 
Анвар Аъзамхўжаев ушбу Комис-
сия раисининг ўринбосарларидан 
бири сифатида фаолият олиб бор-
ган.

Иккинчидан, А.Аъзамхўжа-
ев йирик ҳуқуқшунос олимдир.  У 
1949 йилда Тошкент юридик инс-
титутини (ҳозирги Тошкент давлат  
юридик  университетини) тугатган, 
1964 йилда юридик фанлар доктори 
илмий даражасини ёқлаган, 1966 
йилда профессор илмий унвонини 
олган, 1968 йилдан эса Ўзбекистон 
Фанлар академиясининг мухбир аъ-
зоси бўлган.

Домла узоқ йиллар давлат 
ҳуқуқи, миллий  давлат  қурилиши  
назарияси ва тарихи, конс ти ту ция-
вий ҳамда маъмурий ҳуқуқ соҳа-
ларида тадқиқотлар олиб борди. У 
ҳуқуқшунослик ва адлия масала-
лари бўйича бир қанча дарслик ва 
ўқув-методик  асарлар  муаллифи-
дир. Хусусан, А.Аъзамхўжаевнинг 
“Ўзбекистон ССР Конституцияси-
нинг ривожланиши” (Ш.Ўразаев 
билан ҳаммуаллифликда; Тошкент, 
1957), “Ўзбекистон ССРда таъ-
лим ва тараққиёт” (Тошкент, 1971) 
ҳамда “Ўзбекистон Республикаси 
давлат мустақиллигининг ҳуқуқий 
асослари” (Тошкент, 1993) китобла-
ри шулар жумласидан.

Энг муҳими, академик А.Аъзам-
хўжаев ўзбек маъмурий ҳуқуқи-

нинг асосчиси ҳисобланади. Атоқ-
ли ҳуқуқшунос олим бу борада ўз 
мактабини яратган, кўплаб шогирд-
лар етиштирган.   

Учинчидан, академик А.Аъзам-
хўжаев моҳир фан ташкилотчиси 
ҳам эди. Домланинг ўзбек ҳуқуқ-
шунослик фани равнақига, юқори  
малакали юрист-олимлар,  амалиёт-
чи  мутахассислар тайёрлаш ишига 
қўшган улкан ҳиссаси бу фикри-
мизни тасдиқлайди. 

Домла ўзлари таҳсил олган Тош-
кент  юридик  институтида 1952–
1955 йилларда ўқитувчи, доцент 
бўлиб ишлаган. Сўнгра 1964–1965 

йилларда ТошДУ (ҳозирги Ўзбекис-
тон Миллий университети)  прорек-
тори вазифасини бажарувчи, 1971–
1985 йилларда ушбу Университет 
юридик факультетининг декани,  
1991–1993 йилларда эса Тошкент 
давлат юридик инс титути ректори 
лавозимларида хизмат қилган.

Тўртинчидан, Анвар Аъзамо-
вичнинг давлат арбоби мақомидаги 
фаолияти алоҳида эътиборга молик-
дир. Хусусан, устоз 1965–1966 йил-
ларда Ўзбекистон Олий ва ўрта мах-
сус таълим вазирлигида бошқарма 
бошлиғи, 1966–1970 йилларда эса 
вазир ўринбосари бўлиб ишлаган. 
Шунингдек, 1970–1971-йиллар-
да Ўзбекистон Адлия вазирининг 
биринчи ўринбосари, Ўзбекистон 
Фанлар академияси Президиуми  
аъзоси ҳамда Фанлар академияси 
котиби ҳам бўлган. 

Бешинчидан, Анвар ака фаол
жамоат арбоби ҳам эди. Бу ўрин-
да, хусусан, домланинг Ўзбеки-
стон Инсон ҳуқуқлари  бўйича  
миллий қўмитаси асосчиси эка-
нини назарда тутаяпман. Устоз 

1993-1994-йилларда раислик қил-
ган ушбу Қўмита мамлакатимизда-
ги айни соҳага ихтисослашган ва 
Адлия вазирлигида рўйхатдан ўт-
ган дастлабки нодав лат нотижорат 
ташкилоти эди. 

Шунингдек, устоз кўп йиллар 
“Правоведение” журнали таҳрир 
ҳайъатининг аъзоси бўлган. Бу ну-
фузли ҳуқуқий журнал собиқ итти-
фоқ Олий таълим вазирлигининг 
даврий нашри ҳисобланган.

Олтинчидан, академик 
А.Аъзам хў жаев собиқ СССР Конс-
ти ту ция вий назорат қўмитасининг 
аъзоси бўлган. Конституциявий  

инс титутларнинг аҳамияти  ҳар  
бир  мамлакатнинг Конституцияси 
билан белгиланиши маълум. Шу 
маънода, устоз хорижий мамлакат-
лар конституциявий ҳуқуқи бўйи-
ча илмий изланишлар олиб бориб, 
дарслик ва қўлланмалар, турли тўп-
лам лар ҳам нашр эттирган.

Яна бир тарихий далил: Ўзбе-
кистон Олий Советининг 1990 йил 
20 июндаги қарори билан Биринчи 
Президентимиз И.А.Каримов  раис-
лигида  давлат  арбоблари,  депу-
татлар, мутахассислардан  иборат  
64  нафар  аъзони  ўзида  жамлаган  
Конституциявий комиссия тузил-
ган. Олий Кенгашнинг 1992 йил 2 
июлдаги қарорига мувофиқ, ушбу 
Конституциявий комиссиянинг 71 
нафар аъзодан иборат янгиланган 
таркиби тасдиқланган. Комиссия-
нинг ҳар икки таркибида ҳам устоз 
билан ўзаро яқин ҳамкорликда 
ишлаганмиз. 

Конституциявий  комиссиянинг  
1991 йил 12 апрелда бўлиб ўтган 
биринчи мажлисида Ўзбекис тон 
Республикаси Конституцияси  ло-
йи ҳасини ишлаб  чиқиш бўйича 32 
аъзодан иборат Ишчи гуруҳ тузил-
гани ёдимда. Ана шу ишчи гуруҳ 
сафида ҳам домла билан ҳамжиҳат-

ликда иш олиб борганмиз. Анвар 
ака Асосий Қонун ло йиҳа сининг 
давлат ҳокимиятининг ташкил эти-
лишига оид бешинчи бўлими, мен 
эса маъмурий-ҳудудий ва давлат 
тузилишига тааллуқли тўртинчи 
бўлимини тайёрлашга масъул ки-
чик ишчи гуруҳ таркибида фаолият 
юритганмиз. 

Янада аниқ қилиб айтганда, 
академик А.Аъзамхўжаев Ўзбекис-
тон Республикаси Конс титу цияси  

лойиҳасини  ишлаб  чиқиш  бў йича 
ишчи  гуруҳ томонидан белгилан-
ган дастурнинг бажарилишига раҳ-
барлик қилган ва бу иш устидан 
назорат олиб борган. Шу маънода, 
1992 йилда қабул қилинган Асосий 
қонунимизнинг ишлаб чиқилиши-
га Анвар Аъзамович катта ҳисса 
қўшган ва домланинг бу борадаги 
илмий-амалий тажрибаси ҳозирги 
конституциявий ислоҳот жараён-
ларида ҳам алоҳида аҳамият касб 
этади.

Хулоса ўрнида Анвар Аъзамо-
вичнинг ўз қобиғига ўралашиб 
қолишдан қочадиган, аксинча, со-
биқ Иттифоқ доирасидаги кўплаб 
машҳур ҳуқуқшунос олимлар билан 
яқин ҳамкорлик қилган дўстпар-
вар ва бағрикенг инсон бўлганини 
таъкидламоқчиман. Домла нафақат 
мамлакатимиз, балки Марказий 
Осиё минтақаси давлатлари учун 
ҳам малакали юристлар тайёрлаш 
ишига муносиб ҳисса қўшган.

Домла ниҳоятда оилапарвар зот, 
шогирдларига ғамхўр ва талабчан 
устоз эди. Сўнгги суҳбатларимиз-
дан бирида: “Биргина афсусим бор: 
маъмурий ҳуқуқ бўйича дарслик 
нашр эттира олмаганим армон бў-
либ қолди”, деганди. Бугун Анвар 
Аъзамовичнинг кўплаб салоҳият-
ли шогирдлари устознинг ана шу 
армонини рўёбга чиқармоқда ва 
умид қиламизки, бундан домланинг 
руҳлари шод бўлмоқда.

Акмал САИДОВ,
академик,

юридик фанлар доктори

Олимлик – Аллоҳ нури тажассум этган улуғ бир 
мартаба. Бу мартабадан жамиятнинг бутун вужуди-
га зиё таралади.

Шавкат МИРЗИЁЕВ,
Ўзбекистон Республикаси Президенти

Ким илм истаб бир йўлдан юрса, Аллоҳ уни жаннат йўлла-
ридан бирига йўллаб қўяди. Фаришталар илм толиби учун қанот-
ларини пасайтирадилар. Албатта, олим ҳақига осмонлару ерда-
гилар, ҳаттоки сув остидаги балиқлар ҳам истиғфор айтадилар.

Ҳадисдан

Академик Аъзамхўжаев Анвар Аъзамович ҳаёт бўлганида 2023 
йил 17 февраль куни 95 ёшга тўлар эди. Устоз Тошкент шаҳрида 
1928 йил 17 февралда таваллуд топиб, 1994 йил 19 июнда вафот 
этган. 

Анвар Аъзамович билан илмий, ташкилий ва ҳуқуқий йўналиш-
ларда ҳамжиҳатликда ишлаганмиз. Шунинг учун устоз ҳаёти ва 
фаолиятининг ўзим яқиндан билган айрим жиҳатларига мухта-
сар тўхталаман.

ÑÀÐÄÎÐÈ

Сўзга чиққанлар ўзбек-турк 
адабий алоқалари узоқ тарихга 
эгалиги, илдизи бир икки халқ-
нинг оғзаки ижодидаги мушта-
раклик ёзма адабиётда ҳам акс 
этганини эътироф этишди. Ай-
ниқса, Алишер Навоий мероси 
ва турк адабиёти ўзи алоҳида 
улкан мавзу экани, жумладан, 
Юнус Эмро шеърлари содда, 
халқчиллиги, тасаввуфий хусу-
сиятлари  билан Аҳмад Яссавий 
ижодига яқин туриши таъкид-
ланди. Уюшма ҳомийлигида чоп 
этилган китобдан шоирнинг энг 
машҳур шеърлари ўрин олган.

“Ўлмас кўнгул” кито-
би муҳтарам Президентимиз 
Шавкат Мирзиёевнинг “Дўст 
боғининг булбули” номли  сўз-
бошиси билан ўзбек китобхон-
ларига тақдим этилгани ўз-
бек-турк адабий алоқаларида 
муҳим воқеадир. Турк қардош-
ларимиз табиий офат, зилзила-
дан талофат кўрган бир пайт-
да бўлиб ўтган тақдимот турк 
халқига ҳамдардлик, қалбан 
биргаликнинг рамзи бўлди.

Маълумки, ХХ асрнинг би-
ринчи чорагида адабиётга ки-
риб келган авлод вакиллари, 
хусусан, жадид адабиёти на-
мояндалари турк, озарбайжон, 
татар адабиётини яхши билган-
лар. Чўлпон, Абдулла Қодирий, 
Ойбек, Ғафур Ғуломнинг турк 
адиблари ҳақида ёзган мақо-
лалари фикримизга далилдир. 
Ўтган асрнинг 20–30-йиллари-
да ўзбек ижодкорлари турк ада-
биёти ҳақида кўп ёзган бўлса-
лар-да, ке йин чалик бу мавзуга 
таъқиқ қўйилди.

Юнус Эмро турк мумтоз 
шеъриятида “Ошиқлар ада-
биёти” дея аталган йўналиш-
ни бошлаб берган шоирдир. 
У биринчилардан бўлиб турк 
тилида кенг халқ оммаси тушу-
надиган тарзда – содда тилда, 
аммо теран мазмунли шеърлар 
ёзди. Бадиий маҳорати юксак 
шоирнинг бир девони ва “Рисо-
лат ал-нусхия” достони бизгача 
етиб келган. Ўзбек китобхон-
лари илк бор Юнус Эмро ҳа-
ёти ва ижоди билан 1960 йилда 
Шариф Юсупов таржима қил-
ган  В.С.Гарбузованинг “Турк 
адабиёти классиклари” китоби 
орқали қисман танишганлар. 
1983 йили ТошДУ(ҳозирда 
ЎзМУ)да академик Иристой 
Қўчқортоев ташаббуси билан 
“Туркология” кафедраси очил-
ди ва турк адабиёти ўқитила 
бошланди. Ўша давр учун бу 
йирик воқеа эди.

Мустақиллик туфайли ўз-
бек-турк адабий алоқалари қай-
тадан жадал ривожланди. Ўзбек 
адибларининг асарларини турк 
тилига, турк адиб ларининг асар-
ларини ўзбек тилига таржима 
қилишга эътибор кучайди. Тар-
жимонлар аввало Юнус Эмро 
асарларига мурожаат қилдилар. 
Матбуотда унинг шеърларидан 
таржималар эълон қилиниб, 
мақолалар ёзила бошлади. Му-
тасаввуф шоир Аҳмад Яссавий-
нинг издоши бўлган Юнус Эмро-
ни биринчи бўлиб рус тилидан 
атоқли шоир Миртемир таржи-
ма қилган бўлса, кейинчалик 
кўплаб ўзбек таржимонлари ва 
шоирлари унинг ижодига алоҳи-

да эътибор қаратдилар. Жамол 
Камол, Хуршид Даврон, Азим 
Суюн, Мирзо Кенжабек, Мира-
зиз Аъзам,Тоҳир Қаҳҳор, Усмон 
Қўчқор, Йўлдош Эшбек, Саъдул-
ла Ҳаким, Файзи Шоҳисмоил, 
Сайфиддин Сайфуллоҳ, Нафиса 
Султонқулова шоир шеърларини 
бевосита турк тилидан таржима 
қилишди. 

1996 йили  Юнус Эмро ҳаёти 
ва ижодига бағишланган “Ишқ 
асири бўлган жон” номли ри-
соламиз “Ўзбекистон” нашри-
ёти томонидан чоп этилди. 
2005 йилда эса Тошкент давлат 
шарқшунослик институти (ҳо-
зир университет) томонидан 
“Турк адабиёти тарихи (ХIII – 
ХVIII асрлар)“ дарслиги нашр 
қилинди. Дарсликда Ю.Эмро 
ижодига бағишланган алоҳида 
боб бор. 

“Нечун йиғларсен, эй бул-
бул” тўпламини “Ўзбекис тон” 
нашриёти  2018 йили Жамол 
Камол таржимасида чоп этди. 
Китоб ҳақида “Ўзбекистон ада-
биёти ва санъати” газетасида 
академик Акмал Саидовнинг 
“Юнус Эмро манзумалари” 
мақоласи босилди. Шоир ижо-
дига қизиқиш ортгани боис, у 
ҳақдаги илмий китоблар ҳам 
таржима қилина бошлади. Ма-
салан, шоир ижоди теран таҳ-
лил қилинган Маҳмуд Аъсад 
Жўшоннинг “Юнус Эмро ва 
тасаввуф” китоби икки марта 
нашр қилинди.

Бу ишлар Ўзбекистонда 
Юнус Эмро ижодининг ўрга-
нилишига қўшилган муносиб 
ҳисса бўлиб, ўзбек-турк адабий 
алоқаларидаги ёрқин саҳифа-
лардир. Келажакда шоир ижоди 
янада мукаммал ўрганилади, 
янги таржималар қилинади, де-
ган умиддамиз.

Адҳамбек АЛИМБЕКОВ,
Тошкент давлат 
шарқшунослик 

университети профессори

Ўзбекистон Ёзувчилар уюшмасида 
атоқли турк шоири Юнус Эмронинг 
“Ўлмас кўнгил” номли китоби тақдимо-
ти бўлиб ўтди. Тадбирда Уюшма  раиси 
Сирожиддин Саййид, Туркиянинг Ўз-
бекистондаги элчихонаси Коммуни-
кациялар бўлими мутахассиси Ҳамди 
Туршужу, тўплам  мусаннифи  Мирзо 
Кенжабек, адабиётшунос олимлар, уюш-
ма аъзолари ва  жамоатчилик вакиллари иштирок этди.

Адиблар хиёбонида Ўзбекистон Ёзувчилар уюшмаси, Миллий гвар-
дия ҳамда Республика Маънавият ва маърифат маркази ҳамкорлигида 
Заҳириддин Муҳаммад Бобур таваллудининг 540 йиллигига бағишлаб 
тадбир ўтказилди.

Ёзувчилар уюшмаси раиси Сирожиддин Саййид, Миллий гвардия 
Жамоат хавфсизлиги университети бошлиғи Мирзаюсуф Рустамбоев 
ва  бошқалар буюк шоир, олим ва давлат арбоби Заҳириддин Муҳаммад 
Бобур асарларининг ўзбек адабиёти, тарихида тутган ўрни, қадр-қимма-
ти ҳақида сўз юритишди. Адабиётшунос Ўткир Йўлдошев тақдим этган 
қимматли маълумотлар ҳамда Ўзбекистон Қаҳрамони Муножат Йўл-
чиева, Ўзбекистонда хизмат кўрсатган артист Илёс Арабов ижро этган 
куй-қўшиқлар тадбирга файз бағиш лади.

* * *
Ёзувчилар уюшмаси томонидан Илм-фан соҳасидаги аёллар ва қиз-

лар халқаро куни муносабати билан Чилонзор, Миробод туманларидаги 
184-, 110-мактаблар ҳамда Шайхонтоҳур туманидаги Камолон дарвоза 
маҳалласида китобхонлик акцияси ўтказилди. 

Тадбирларда иштирок этган уюшма аъзолари ёшларни китоб му-
толаасига чорлашди. Алишер Навоий, Бобур рубоий ва ғазаллари 
ўқилди. Ўқувчилар томонидан саҳна кўринишлари намо йиш қилинди. 
Мактаблар ва маҳалла кутубхоналарига Ёзувчилар уюшмаси томони-
дан чоп этилган  китоблар тақдим этилди. Фаол иштирокчилар рағ-
батлантирилди.

* * *
Ўзбекистон Миллий кутубхонасида Ўзбекистон халқ ёзувчиси Тоғай 

Мурод таваллудининг 75 йиллигига бағишланган “Юлдузлар мангу ёна-
ди” номли хотира кечаси бўлиб ўтди.

Тадбирда сўзга чиққан ёзувчи ва шоирлар ва адибнинг ихлосмандла-
ри Тоғай Муроднинг “Отамдан қолган далалар”, “Бу дунёда ўлиб бўлмай-
ди” номли романлари ҳамда “От кишнаган оқшом”, “Момо Ер қўшиғи” 
сингари қиссаларининг тил хусусиятлари, соф ўзбекона ҳаёт тасвири  ва 
адиб яратган образларнинг  бетакрор жиҳатларига эътибор қаратишди. 
Ёзувчи хақидаги илиқ хотиралар ёдга олинди.

ЁЗУВЧИЛАР УЮШМАСИ 
ХАБАРЛАРИ

Душанба ҳавоси очиқ ва илиқ 
келди. Қўли диплом кўрмаган тиш 
дўхтири Аурелио Эскобар каби-
нетини эрталаб соат олтида очди. 
Унинг одати шундай – барвақт ту-
ради. Ойнаванд шкафдан сунъий 
жағнинг гипс нусхасини олиб, тиб-
бий анжомларни йиригидан май-
да-чуйдасигача худди кўргазмада-
гидай қилиб стол устига батартиб 
териб чиқди. Дўхтир ягона зарҳал 
тугмаси солинган итёқа кўйлак, 
тас ма билан елкасига осилган шим 
кийган. Қомати тик ва қотма одам. 
Нигоҳи доим тунд, гунг каби тил-
сиз-забонсиз.  

Анжомларни қатор қилиб тер-
гач, айланадиган курсига пармама-
шинасини яқинроқ суриб, жағни 
силлиқлашга киришди. Машина-
нинг педалини оёғи билан тиним-

Ўзбекистон Ёзувчилар уюшмаси қошида ёш қаламкашларнинг “Она-
жоним – шеърият” тўгараги бир неча йиллардан бери фаолият юрит-
моқда. Юзга яқин  ёш ижодкорни ўзида жамлаган тўгарак сафи кун-
дан-кунга кенгайиб бораётгани қувонарли ҳолдир. Улар ижодда ўз йўлини 
излаётган, аксарияти ўз овозига эга бўлиб бораётган ёшлар. Муҳими, тў-
гарак аъзолари ўзаро мулоқотлашиб турадилар, баҳс-мунозара юритиб, 
савияларини ошириб борадилар. Бугун ана шундай ёш ижодкорлардан ай-
римларининг шеърларини эътиборингизга ҳавола этмоқдамиз.

Чоршамъ РЎЗИЕВ,
Ўзбекистон Ёзувчилар уюшмаси аъзоси

ÁÀÕÒÍÈÍÃ ÐÀÍÃÈ ÊÀÌÀËÀÊÊÀ ¤ÕØÀÁ ÊÅÒÀÐ

сиз айлантирар, ҳатто пармадан 
қўли узилганида ҳам тин олай де-
масди. Юз-кўзида лоқайдлик, гўё 
қилаётган ишининг унга мутлақо 
аҳамияти йўқ.

Соат саккизда ишдан тўхтаб, де-
разадан осмонга қаради 
ва қўшни уйнинг томида 
патларини яйраб қури-
таётган икки калхатга 
кўзи тушди. Тушликкача 
тағин ёмғир қуядиганга ўхшайди, 
деб қўйди ичида. Яна ишга тутин-
ди. Ўн бир ёшли ўғлининг дўрил-
лай бошлаган овози хаёлини бўлди.

– Ота!
– Ҳа.
– Алькальд отанг тишимни 

опқўймасмикин, деб сўраяпти.
– Мени йўқ деб айт.
У энди тилла қопламага сайқал 

беришга ўтди. Қўлидаги тилла тиш-
ни гоҳ узоқроқ, гоҳ яқинроқ олиб ке-
либ, кўзини қисганча ҳар кўйга солиб 
кўраётганида мўъжазгина қабулхона-
дан яна ўғлининг овози келди:

– Алькальд сизни шу ерда, де-
япти. Овозингизни эшитганмиш.    

Тишни текширишдан тўхтама-
ган дўхтир қопламани тайёр бу-
юртмалар столчасига қўйиб, жавоб 
берди:

– Ажаб бўпти.
Ва яна пармага қўл юборди. Тана-

ворлар сақланадиган картон қутидан 

бир-бирига уланган тилла тиш ларни 
олиб, силлиқлашга тушди.

– Ота!
– Нима дейсан? – дея осойишта 

сўради дўхтир.
– Тишини суғурмасангиз, Аль-

кальд сизни отиб ташлар-
миш.

Дўхтир оёғини педалдан 
шошилмасдан, хотиржам олиб, пар-
мамашинани курсидан нари сурди 
ва стол тумбасини тортди. Тумбада 
тўппонча ётарди.  

– Бўпти, – деди у. – Майли, айт, 
кира қолсин.

Курсини эшик томонга юзма-юз 
буриб, қўлини тумбанинг устига 
қўйди. Остонада Алькальд кўрин-
ди. Чап чаккаси силлиқ қирилган. 
Дўмбира бўлиб кетган, касалманд 
ўнг юзида беш кундан бери тиғ 
тегмаган соқоли қорайиб турарди. 
Унинг оғриқдан киртайган кўзлари-
да дўхтир уйқусиз тунларнинг азо-
бини илғагандай бўлди. Бармоқла-
рининг учи билан тумбани ёпар 
экан, мулойимлик билан:

– Ўтиринг, – деди.
– Саломат бўлинг, – деди Аль-

кальд.

– Бор бўлинг, – жавоб қилди дўх-
тир.

Анжомлар сувда қайнатилгунича 
Алькальд курсининг ёстиқчасига эн-
сасини қўйди ва енгил тортди. Дори 
ҳиди анқиб турган ҳаводан чуқур 

нафас олди ва атрофига разм 
солди. Кабинетдаги шароит 
жуда ғариб: эски ёғоч курси, 

педалга мосланган пармамашина ва 
сопол идишчалар терилган ойна-
ванд шкаф. Деразани одам бўйи пар-
да тўсиб турибди. Дўхтир у томонга 
сурилди. Алькальд оғзини очиб, то-
вонлари билан полга тиранди.   

Аурелио Эскобар унинг юзини 
ёруғлик томонга бурди. Касал тиш-
ни текшириб кўргач, бармоқлари 
билан газак олиб кетган жағни се-
кин босди.

– Оғриқнинг олдини оладиган 
дорисиз суғуришга тўғри келади.

– Нега?
– Негаки, юзингизни йиринг 

бойлаб кетган.
Алькальд унинг кўзига қаради.
– Яхши, – деди у жилмайишга 

уриниб.
Дўхтир индамади. Анжомлар 

қайнатилган қозонни стол устига 

олиб келиб қўйди ва буғланиб тур-
ган сувдан уларни совуқ қисқич би-
лан шошилмасдан чиқариб олди. 
Бошмоғининг учи билан туфдонни 
суриб, қўлини ювиш учун жамо-
шув томон юрди. У Алькальдга 

бирор марта бўлсин, 
бурилиб қарамади. 
Алькальд эса, ундан 
кўзини узмасди.  

Оғриган пастдаги 
ақл тиши эди. Дўхтир қулайроқ 
туриб олгач, қайноқ омбурнинг 
учини тишга текизди. Оёқлари ти-
ришиб, белигача ёйилган муздай 
эпкиндан бадани дағ-дағ титрашга 
тушган Алькальд курсининг ёндо-
рига ёпишди, аммо сасини чиқар-
мади. Дўхтир тишни секин қи-
мирлатди. Жаҳл қилмасдан, аччиқ 
андуҳ билан деди:

– Лейтенант, ҳозир сиз ўлди-
рилган йигирма нафар мақтул учун 
тўлов тўлайсиз.

Алькальд жағ томирларининг 
ғарчиллаганини эшитди. Кўзлари 
ёшга тўлди. Чуқурроқ нафас ол-
гиси келар, аммо тишидан ажрал-
ганини сезмагунича бундай қи-
лолмади. Чорасиз қолган хаста 
мижжаси тўла ёш билан дўхтирга 
қаради. Шунчалар даҳшатли оғриқ 
бошланган эдики, ўтган беш кун-
лик азоб ҳозир унга фароғатдай 
туюлди. Терга ботганча, ҳарсил-

лаб-ҳансираб туфдонга эгилар 
экан, ёқасининг тугмасини ечди ва 
дастрўмол излаб, чўнтагини пай-
паслай бошлади. Дўхтир унга бир 
парча тоза латта узатди:

– Кўз ёшларингизни артинг.
Алькальд артди. Унинг бар-

моқлари титрарди. Дўхтир тоғора 
устидаги жомашовда қўлини ювгу-
нича Алькальд дераза ортидаги бе-
поён ва беғубор осмонга, ёнгинаси-
даги ўлик ҳашаротлар ва ўргимчак 
тухумлари осилиб ётган ҳалпилла-
ган тўрга разм солди.  

Дўхтир қўлини арта-арта унинг 
ёнига келди. 

– Уч-тўрт кун кўрпа-тўшак қи-
либ ётилади, – деди. – Оғиз нама-
кобда чайиб турилади.

Алькальд туриб, қовоғини сол-
ганча қўлининг учини чаккасига 
теккизиб хайрлашган бўлди. Қо-
тиб қолган оёқларининг чигилини 
ёза-ёза, кителининг тугмаларини 
ўтказиб, эшик сари юрди. 

– Ҳисобини жўнатинг, – деди.
– Сизгами ё маҳкамагами?
Алькальд қайрилиб қарама-

ди. Ортидан эшик ёпилганидан 
сўнггина симтўр орасидан жавоб 
қилди:

– Ҳай, нима фарқи бор! 

Рус тилидан 
Қулман ОЧИЛ таржимаси.

Габриэл Гарсиа МАРКЕС,
Нобель мукофоти соҳиби

ØÓ ÊÓÍËÀÐÍÈÍÃ ÁÈÐÈÄÀ

                  БАҲОР САРИ
Бахтнинг ранги камалакка ўхшаб кетар, 
Гулга ошиқ капалакка ўхшаб кетар. 
Юрагимнинг бир четида тўп-тўп бўлиб 
Камалаклар, капалаклар қўшиқ айтар. 
 
Одамларга бахт улашмоқ қандоқ яхши, 
Гул кўнглингни ғунчаларга тугиб берсанг. 
Қани энди ўзлигингни армонгамас, 
Соғинч тўла баҳорларга тутиб берсанг. 
 
Яшамоқнинг завқи бунда кечиб борар, 
Ҳаёт бахтнинг саҳифасин очиб берар. 
Жим тинглайди кўнглинг соғинч аллаларин, 
Жонинг шунда баҳор сари учиб борар. 
 
                   * * * 
Юрак деворини ғам  ёриб ўтди, 
Дард унди кўнгилнинг куртакларидан.

Борлиғим шу қадар қабариб кетди, 
Шафқатсиз ғурурнинг калтакларидан. 

Ўзинг сабр бер, деб Ҳаққа ёлвордим,
Ўзинг қадр бер, деб Ҳаққа ёлвордим.
Ҳақнинг назаридан умидвор ёндим,
Мўъжиза кутдим ишқ эртакларидан.

Жонимнинг тубида кулди чечагим,
Жонимнинг тубида унди чечагим,
Кўксимга қон тепиб урди чечагим,
Дунё бир титради истакларимдан.

Суянчга дўстим йўқ, қоям бўлди дил,
Офтобдан асровчи соям бўлди дил,
Яшашга чорловчи ғоям бўлди дил,
Қизғалдоқ тердим дил этакларидан. 

Дилфуза ҚОСИМОВА

              ҲАР КУН
Ҳар кун минг бор кечаман сиздан,
Муҳаббатдан ўгираман юз.
Аммо юрак оғриқлар ичра
Сизни дейди, бир  сизни ҳануз.

Ҳар кун ёниб ўчар минг марта,
Юрагимда умид шамлари.
Бир-биридан сўз кутиб ўтар
Умримизнинг азиз дамлари.

Ҳар кун бебош тўлқинлар каби
Қочгим келар тубсиз хаёлдан.
Ҳисларимни  олиб уч дея,
Ўтинаман дайди шамолдан.

Ҳар кун ўзим баридан кечиб,
Яна ўзим қайтаман ишққа.
Муштлаб-муштлаб оғриқ кўксимга,
Таваллолар айтаман ишққа.

Ҳар кун соғинч қийнайди шундай,
Ниҳояси йўқдай ҳижроннинг.
Пинҳоний ишқ жазосими ё,
Ҳаётими мендай ёмоннинг?!.

Садоқат ҲАМРАЕВА

            СЕН НУРСАН
Сен нурсан,
қуёшдай,
мендан олисда, 
Қалбимга илиқлик олиб киргувчи. 
Тафтингда исиниб, ажиб бир ҳисда 
Ишқинг-ла қоядай мағрур тургувчи.

Сен осмонсан.
Мен-чи? 
Пойингда ерман.
Ўлгунимча кўкка кўзим тикаман. 
Токи тирикдирман, ишқингда шеърман. 
Қоғозни қоралаб, меҳрим тўкаман.

Сен... 
ёрқин юлдузсан, фалакни қучиб,
Руҳимга бахш этгин ёрқинроқ бир куч.
Мен-чи? 
Соянг бўлиб сенга эргашиб, 
Бир бахтга етишсам, кела олсам дуч.

Сен томчи меҳрсан. 
Мен эса ташна.
Саҳродаги гулдай сенга интиқман.
Умидни, севинчни қил менга ошно 
Шу ишқим туфайли сен-ла тирикман.

Сен нурсан,
Қуёшдай мендан олисда!

               * * * 
Сизнинг қўлингизни қўйиб юбордим 
Узилди боғланган барча ришталар. 
Бугун туйғуларим қалбимни қарғаб 
Ишқимиз қабрига йиғлаб ғишт қалар.

Узилди илинжим, 
Умид, севинчим, 
Покиза ҳисларим лойга қоришди.
Армонлар, ҳижронлар бошимни силаб, 
Йиғлоқи кунларни бошга солишди. 

Ёмғирли кўзёшга қўшилди осмон 
Олтинранг кўнглимга беради таскин.
Дераза рахига манглайим тираб,
Айрилиқ куйини тинглайман секин.

Янграган оҳангга ҳамоҳанг ёмғир 
Деразани чертар қалбимга қўшиб. 
Кетиб борар мағрур, соябон тутиб 
Қалбимдан қутилган бир юрак жўшиб. 

Яхши бор азизим, йўлинг оқ бўлсин! 
Тилайман доимо яхши тилаклар. 
Дераза ортидан кузатиб қолар 
Бевафо дилларни қанча юраклар.

Юлдуз АБДУСАМАД қизи
          САВОЛ
Кор қилмаса ёмон сўз,
Ҳақоратдан не фойда?
Ости миннат бўлса, юз
Саховатдан не фойда?

Мос келмаса мусиқа,
Қўшиғи чиқса сийқа,
Топилма-ю антиқа
Нақаротдан не фойда?

Тилингда ишқинг бисёр,
Дилингдан чиқмас изҳор,
Зоҳиран куйдингми ёр,
Ҳароратдан не фойда?

Қалбингда бўлса қусур,
Ботинда бўлса куфр,
Танингга минг бор ғусл,
Таҳоратдан не фойда?

Минг шеър иста, сўз иста,
Кўр кўнглингга кўз иста,

Дардсиз ёзсанг, Шоҳиста,
Маҳоратдан не фойда?

              БАХТ 
Оппоқ тонг. Қўлимда қоп-қора қаҳва,
Бор тунни ичаман қаҳвага қўшиб.
Қоғозга ёзаман “бахт” деб сарлавҳа, 
Шу сўздан юрагим кетади жўшиб.

Шундай бошлайману, давоми қани? 
Қани шеър битмоққа ундаган илҳом? 
Саодат излашнинг ўзи бемаъни,
Ахир, туғилгандан бахтли-ку инсон.

Охири, топилмас ҳеч бир чизгилар,
Тўрт ҳарф қолади гарчанд қоғозда.
“Бахтлиман!”. “Бахтлиман!”, дея қичқирар
Қишлоқ хўрозлари баланд овозда.

Мен тонгга “Бахт” дея қўйдим сарлавҳа...

Шоҳиста ИСОҚОВА

                ИҚРОР
Жам этиб рашк лашкарларини
Келдингизму менинг ёнимга?
Иштибоҳлар навкарларини
Жойладингиз дилу жонимга.

Сиздан битта ягона талаб –
Саробларга алданманг энди.
Рашкларимни битта-битталаб, 
Дил кўшкидан йўқотинг энди. 

Мен муҳаббат канизакларин
Йиғиб сизга ашъорлар битай.
Ишончсизлик елвизакларин
Олисларга бадарға этай. 

Ишқ қалбимда яратмиш очун, 
Туйғуларни забт этмоқда ул. 
Севганимга етишмоқ  учун
Дуоларга  суянай буткул. 

Мунира  СУЛТОН

               КУТИШ 
Сизни шунча кутдим, азизим, 
Энди бўлмас балки фойдаси.
Сиз-чи, ғолиб бўлдингиз жангда, 
Мен ишқимнинг жабрдийдаси. 

Мен эртадан қилмайман умид,
Сиз эртага аниқ келмайсиз. 
Сиз мен учун ҳаммадан яхши,
Мен ёмонман, ҳамон билмайсиз. 

Кутдим сизни,  кўзларим хира, 
Бунинг бари соғинчдан бўлган. 
Энди сизни соғинмай қўйдим,
Чунки энди ҳисларим ўлган. 

Мен тақдирдан нолимайман ҳеч,
Бу-чи сизга туюлар эриш.
Сизни таҳликага солмайди, 
Мени бошқа бировга бериш.

Яна қанча йиллар кутаман, 
Сизга қанча имконлар керак.
Саросардир, хастадир энди
Сизни кутган бечора юрак. 

Хайр энди, ҳисларим сўнди,
Хайр энди, бари тугади. 
Бошланажак балки ҳаётнинг 
Мен билмаган янги эртаги.

Садоқат ҚУРБОНОВА

            ЯНГИ ЙИЛ 
Юрак дупуридай чиққиллар соат, 
Ўн иккига қараб борар миллари. 
Шукр! Бири сўлса, ўрнига шу вақт, 
Бири очилмоқда умрим гуллари. 

Оқ соқолин силаб турган Қорбобо, 
Келинчак мисоли безалган арча. 
Қандай мўъжиза-я! Бу тасвирни о, 
Бул дам кўрган қанча, кўрмаган қанча? 

Кўкдан капалакдек ўйнаб тушиб қор,
Борлиқни безаюр оппоқ гул билан.
Унинг безагида гўзал табрик бор,
Бизни қутламоқда Янги йил билан!

Бизни не толe-ла сийламиш Азал,
Қани шу бахт учун қадаҳлар тўлсин.
Дўстлар! Кириб келган бокира, гўзал
Ва азиз Янги йил муборак бўлсин!

Ҳалим МАЛИК

Ҳикоя



ТАНҚИД, АДАБИЁТШУНОСЛИК4 2023-yil 17-fevral / № 6 (4717)2023-yil 17-fevral / № 6 (4717) O‘ZBEKISTON ADABIYOTI VA SAN’ATI

Таржима – юксак санъатКитобингизни ўқидим

“Ўтмишдан эртаклар” асари 
атоқли адиб Абдулла Қаҳҳор-
нинг қандай муҳитда, шароит-
ларда шаклланганини кўрсатиб 
беради. Шукруллонинг “Жа-
воҳирлар сандиғи”, Ш.Холмир-
заевнинг Матёқуб Қўшжонов 

ижодий портретига чизгилар 
тарзида битилган “Мен – шо-
гирд, бу кишим – устоз” асар-
ларида адабий муҳит, ижодий 
жараён, устоз ва шогирд муно-
сабатлари, келажак авлодлар 
англаши зарур бўлган адабий 
ҳақиқатлар акс этган. Бу ижодий 
анъана ҳозир ҳам муваффақият-
ли давом этмоқда. Ўзбекистон 
халқ шоири Усмон Азимнинг 
“Сўнгсўзлар” китоби ана шу 
анъанага содиқ қолган ҳолда 
яратилган.

Китобдан ўрин олган хоти-
ралар, учрашувлар, мулоқотлар 
акс этган лавҳаларда муаллиф-
нинг муносабати, бадиий-эсте-
тик мақсади мушоҳадалар, му-
лоҳазалар, ҳаётий хулосалар 
сифатида тақдим этилган. Му-
лоқотларда устозларнинг ўгит-
лари ва улардан келиб чиқа-
диган ибратли йўл-йўриқлар 
ҳаётда асқотадиган ҳикматлар, 
чорловлардир. 

“Мухлис” ҳикоясида муал-
лиф болалик даврини эслайди. 
Мактабда ўқиб юрган кезлари 
қишлоғида кўпкари мусобақаси 
ўтказилса, мароқ билан томоша 
қилганлари, чавандозларнинг 
эпчиллигидан завқ-шавққа тўл-
гани ҳақида сўзлайди. Тўйларда 
полвонларнинг кураш майдони-
даги тантилиги, полвонлик одо-
би га хос ғурур, ор-номус ҳақида 
мароқ билан ҳикоя қилинади. 
Бойсунда довруғ таратган Темир 
полвон, Қора полвонларнинг ку-
раш тушгани болалик тасаввури, 
таассуроти асосида тасвирла-
нади. Ҳикоя сўнгида муаллиф 

Ўта мулоҳазакор ва инжиқ олмонла-
ру инглизларга қараганда табиатан бир-
мунча жўшқин ва орзумандона табиатли 
Жанубий Европа адиблари ижод қилган 
асарлар услубан ва пафосига кўра ро-
мантикроқ бўлган. Бироқ романтизмни 
кула-кула ҳажв этиб, ўлдириб қўяқолган 
Сервантес замонларидан бошлаб дунё 
адабиётида реализм устувор бўлди. Тур-
мушдаги соддалик, дўлворлик, тасвирда-
ги муболаға ҳажв объекти бўлиб қолди. 
Психологик тасвир кучайиб, охири сюр-
реализмга етди-да, ундан ҳам ошиб ўтиб, 
абсурд даражасига тушди. Романтизмнинг 
ўзи инсоният бадиий тафаккурининг эски 
бир шакли (гўё асфальт шосседан бурун-
ги арава йўли каби) деб тушуниладиган 
бўлиб қолди. Охирги асргача романтизм 
оғушида улғайган ўзбек сўз санъатида 

ҳам шу ҳол юз берди (Ғафур Ғуломнинг 
“Шумбола” асаридаги “бир гурзи урган-
ларида тиззагача ерга ботдими, ё белга-
ча?”, деган сарказмини эсланг).

Аммо... шу билан адабиёт ютдими? 
Реализм ва бошқа ижодий методларнинг 
ёйилиши учун романтизмдан воз кечиш 
шартми эди? 

Мен бу саволни фақат сизга эмас, 
ўзимга ҳам беряпман, чунки жавобини 
ҳали топа олганим йўқ. 

Бу саволнинг ўзи ҳам менда куни кеча, 
бир романтик романни мутолаа қилиб ту-
гатганим чоғ пайдо бўлди. Ўқиб бўлгач эса, 
ажабки, унинг ичидаги воқеалар, қаҳрамон-
ларнинг тақдири ҳақида ўйламадим. Хаё-
лимга келгани – романтизм бир олабўжи 
ёки масхараланишга лойиқ ижодий метод 
эмас, инсоннинг дилида унинг ўзига ҳам 
мавҳум бўлган сирли ва гўзал туйғуларни 
уйғотиб юборадиган ажиб бир ижод тарзи 
экан-ку, деган қониқиш бўлди. “Ўтган кун-
лар”нинг бизда бунчалар суюкли бўлиши 
боиси ҳам унинг романтизмга мойилроқ 
эканидан эмасмикин, деб қолдим.

Қачондир Жан-Жак Руссонинг бир ро-
манини ўқигандим. Асар бир қиз ва севги-
лисининг бир-бирларига ёзган узун-узун 
мактубларидан иборат эди. Бу хатларда 
икки маҳбуб қалбда кечган энг нозик ҳис-
сиётлар баён қилинар, ажабки, уни ўқир 
чоғингизда сизда ҳам ана шундай инжа, 
олижаноб туйғулар юзага чиқа бошлар 
эди.

Энди, кеча ўқиган романимга келади-
ган бўлсак, у турк ёзувчиси Яшар Камол-
нинг “Севги афсонаси” (туркчаси: “Оғри-
тоғ афсонаси”) деган асари эди. Муаллиф 
1926 йилда туғилган ва салкам тўқсон йил 
яшаб, 2007 йилда вафот этган бўлса, аса-
рига ундан камида бир неча аср аввалги 
даврга хос воқеа-ҳодисалар материал бўл-
ган. Албатта, бу романда ҳам сентиментал 
саҳналар бисёр, аммо ҳар қандай бадиий 
асардан кутиладиган асосий нарса – ки-
тобхон қалбини юмшатиб, унга олижаноб 
туйғулар бахш этадиган катарсис ҳодиса-
си тўла-тўкис амалга ошган.

“Севги афсонаси”да воқеалар кўп 
эмас, улар тиғиз ҳам эмас. Асарда Оғри-
тоғ (Арарат) этагида жойлашган Куп кўли 
атрофида чўпонларнинг ҳар йил баҳорда 
ҳали қуёш чиқмасдан сибизғада “Оғритоғ 
ноласи”ни чалишлари айтилади. Бу нола 
қуёш чиқишидан бошланиб, уфққа бош 
қўйгандагина ниҳоясига етади. Кун бо-
тиши билан эса қордай оппоқ, бармоқдай 
келадиган митти бир қушча кўл узра чарх 
ура бошлайди. У кўлнинг мовий сувига 
бир қанотини уч маротаба теккизиб ўта-
ди. Қушча ғойиб бўлгач, у ердан жимгина 
узоқлашадилар. Мана шу тасвир романда 
бир неча маротаба такрорланади.

Хўш, бу сирли тасвир зимнида не ҳо-
дисотлар бор?

Яшар Камол “Севги афсонаси” рома-
нида Оғритоғ (Арарат тоғи) этакларида 
яшаган халқларнинг ҳаёт тарзи, маҳаллий 
аҳолининг тарихий қадриятлари, урф- 
одатлари, халқларга оид афсоналардан 
усталик билан фойдаланган. Асарда ҳикоя 
қилинган воқеа- ҳодисаларнинг баъзила-
ри афсона эмас, балки тарихда юз берган 
воқеалар бўлиб, адиб уларни ўз асарига 
моҳирона сингдира олган. Ҳозиргача қирқ-
дан ортиқ тилга ўгирилган ушбу асар киши 
руҳиятининг энг нозик торларини чертиб 

ўтади. Бироқ бу шунчаки сентиментал бир 
роман бўлмай, унинг марказида “ҳокимият 
ва халқ” муаммоси туради.

Асар бошида бир чўпон йигитнинг 
ҳовлиси олдига ажаб келишган, эгар-жаб-
дуғи башанг бир от келиб тўхтайди. Нари 
ҳайдасалар ҳам, яна қайтиб келаверади. 
Оғритоғ элининг удумига кўра, ўз оёғи 
билан келган от асл эгасига ҳеч бир ҳо-
латда қайтариб берилмасди. Энди бу от 
уники, ҳатто эгасига ҳам бериб юбориш 
мумкин эмас. Аммо шундай хоназот от-
дан хабар топган вилоят ҳокими унга оғиз 
солади, чўпон эса отни яширади, чунки бу 
олчоқлик, номуссизлик бўлар эди. Ҳоким 
ҳеч қўймагач, узоқларга бош олиб кетади. 
Асар ўз муҳаббатини Маҳмудхондан ҳи-
моя қилган Аҳмад билан Гулбаҳорнинг 
аччиқ қисматлари ҳақида ҳикоя қилади. 

Бундай асар таржимасига қўл урган 
таржимон зиммасига жиддий масъули-
ят юкланиши табиий. Романни турк сўз 
санъатининг бир талай намуналарини она 
тилимизга, ўзбек адибларининг асарлари-
ни туркчага ўгириб, етарли малака ҳосил 
қилган туркшунос мутахассис, филоло-
гия фанлари доктори Хайрулла Ҳамидов 
таржима қилган. Мақсадимиз асарни бир 
бошдан таҳлил қилиш эмас, балки унинг 
баҳонасида бир-икки фикр айтиш бўлган-
лигидан, мутаржим сўзма-сўз эмас, лозим 
ўринларда ўзбек китобхони учун зарур 
бўладиган “қис тирма”ларни ҳам ўринли 
қўллаганини далиллаш учун иккита ми-
солни тақдим этиш билан чекланамиз.

Аслият: “Atın sahibi bey de olsa, paşa 
da, Osmanlı Padişahı, Acem Şahı da olsa, 
Köroğlu da olsa, kelleni verir de bu atı 
veremezsin. Ve hem de veremeyiz”  

Таржимаси: “Майли, отнинг собиқ 
эгаси бей бўладими, пошшоми, Усмонли 
султони ёки Ажам мулкининг подшоси 
бўладими, Гўрўғли бўладими, бошингни 
ўртага қўясан, аммо отни эгасига қай-
тариб бермайсан. Бу бизнинг одатларга 
тўғри келмайди”. 

Роман охирида Аҳмад Куп кўлида 
афсонавий қалдирғоч каби нозик, кички-
на қушга айланади: 

“… kücücük ak bir kuş gelip kanadını 
suyun som mavisin batırır. Ve sonra da bir atın 
kapkara gölgesi gölün üstünden gelir geçer” 

“…шунда кичкина оппоқ қушча учиб 
келиб, қанотларини мовий зилол сувга тек-
кизади ва яна юқорига парвоз қилади…. 
Сўнгра бир қўнғир отнинг қоп-қора кўлан-
каси кўл устидан учиб ўтгандай бўлади”. 

Юқорида таъкидлаб ўтдик, асарда ана 
шундай тахайюл меваси бўлган тасвирлар 
бисёр. Уларни ўз романтикаси, хул ёвий 
руҳи билан ўзбек китобхонига тақдим 
этиш учун алоҳида маҳорат, сўз бойлиги 
лозим. Х.Ҳамидов буни уддалай олгани-
ни кўрдик – таржима матнининг ҳеч бир 
ўрнида қоқилиш, китобхонни тараддудга 
солиб қўядиган жумлалар йўқ.

Тўғри, ҳозир турк тилидан таржима 
авжида. Бироқ асл миллий, дурдона асар-
ларга нисбатан Омина Шенликўғлу каби 
ёзарманлар шоша-пиша битган романлар-
ни танлаб-танламай ўгиришга берилиб 
қоляпмиз. Ҳолбуки, турк адабиёти ниҳо-
ятда бой, унинг ўзбек китобхони ўқиши 
шарт бўлган асарлари сон-саноқсиз. Шу 
маънода, Хайрулла домла Яшар Камол-
нинг ушбу  асарини танлаб ўгиргани – 
айни муддао. 

Чўлпон бир таржимасига ўзи ёзган 
сўзбошида “Нафис асарларни бир тилдан 
иккинчи тилга ағдариш жуда оғир бўлади. 
Айниқса, ишланган тилдан ишланмаган 
тилга”, деб кўрсатиб ўтган эди. Биз ҳо-
зиргача, асосан, рус тилидан таржимага 
андармон бўлиб, шу тилдан ўгириш прин-
ципларини хийла яхши эгалладик. Бироқ 
бошқа қайси тилдан ўгиришга кириш-
сак, тилимиз ўша онда, Чўлпон айтган 
“ишланмаган тил” ҳолига тушади. Бунинг 
давоси битта – кўп тиллардан кўп-кўп 
асарларни бевосита ўгиришни йўлга қў-
йиш, ҳатто жуда яқин бўлган турк тили-
дан ҳам рус тили орқали таржима қилиш 
каби даққиюнусдан қолган амалиётга 
барҳам беришимиз керак.

Зуҳриддин ИСОМИДДИНОВ

Заҳириддин Муҳаммад Бобурнинг шеърий 
меросини кузатиб, мулоҳаза юритиб қай-
та-қайта ҳайратга чўмаман. Боиси шеърий 
услубнинг ғоят хилма-хиллигидир: ошиқона 
меҳр ва бадиий сеҳр бир ёқдан, мутафакки-
рона олам ва одам таҳлили иккинчи томон-
дан, Навоийга ҳайрат ва оламу одамдан та-
моман безиш учинчи бир сарҳаддан... кўзга 
ташланади.

Шунга кўра, айрим ғазалларидан бадиий тасвир 
воситалар излаб деярли ҳеч вақо тополмайман-у, 
“Нега бу содда ғазал бунча таъсирчан?” дея яна ҳай-
ратланаман. Чунончи: “топмадим” радифли ғазалини 
шундай шеърлар сирасига киритса бўлади:

Жонимдин ўзга ёри вафодор топмадим,
Кўнглумдин ўзга маҳрами асрор топмадим.

Жонимдин ўзга жони дилафкор кўрмадим,
Кўнглум киби кўнгулни гирифтор топмадим.

Усрук кўзига токи кўнгул бўлди мубтало,
Ҳаргиз бу телбани яна ҳушёр топмадим.

Ночор фурқати била хўй этмишам, нетай,
Чун васлиға ўзумни сазовор топмадим.

Боре борай эшигига бу навбат, эй кўнгул,
Нечаки бориб эшигига бор топмадим.

Бобур, ўзунгни ўргатакўр ёрсизки, мен
Истаб жаҳонни мунча қилиб ёр топмадим.

Ва ана шундай ҳолатнинг тескарисида.
Айрим байтлар ёки бутун бошли ғазал бадиий 

тас вир воситалари билан тўлиб-тошиб ётади. Ҳа, дар-
воқе, бу фазилат унинг кўпроқ ошиқона ғазалларига 
хос, десам жоиздир.

Хазон япроғи янглиғ гул юзинг 
ҳажрида сарғардим. 

Кўруб раҳм айлагил, эй лоларуҳ,
бу чеҳраи зардим — 

байтидаги ранг, кузги яшил олам заъфаронлиги 
поэтикасини мисралардаги юз қиррали олмосдай 
жилоланишини қаранг! Маънавий санъатлардан об-
разлилик яратувчи (хазон япроғи янглиғ) + истиора 
(гул юзинг) + нидо (эй лоларуҳ) + истиора (лоларуҳ) 
+ сифатлаш (чеҳраи зард–сариқ чеҳра) + маънавий 
тазод: қиз-лола юзли, йигит юзи заъфарон + ил-
тифот (эй лоларуҳ) + таносиб (хазон – куз; сариқ 
япроқ; сарғармоқ; чеҳраизард) + ийҳом (хазон – куз 
ва қовжираган) + таносиб (лола, гул) + синонимия 
(руҳ, чеҳра; сарғардим, зард).

Энди ушбу ғиж-ғиж бадиий санъатларга бой байт-
даги ҳар бир мисранинг ўта таъсирчанлигини мулоҳа-
за қилайлик. Ошиқона синиқ кўнгилнинг айрилиқдаги 
юз ифодаси... бунчалар маъюс! Иккинчи мисрадаги 
қони гупуриб юзида намоён бўлган лола юзли гўзалга 
мунгли йигит илтижоси... қандай гўзал тасвир!

Бунчалар табиий: шунчалар сўлим бу мисралар-
дан ой ёғдусидай майин меҳр шундоққина ёғилиб 
турибди ва бу меҳр шоирона сеҳрдан  яралгани ҳам 
сир эмас.

Худди ана шундай ҳолатни “Рисолаи Волидия”да 
ҳам кузатиш роса мароқли. Аниқки, бу асар – тасавву-
фий панд-насиҳат баёни ҳар қандай бежамалардан 
холи бўлмоғи шарт. Шунинг учун бу шеърий рисола-
дан бадеъ илми намуналарини излашдан фойда йўқ.

Аммо асарнинг кириш қисмидаги Аллоҳ таолога 
ўқилган ҳамдда шундай бир байт борки, бундан бир 
талай лафзий санъатларни мулоҳаза қилиш имкони 
бор:

Тил Анинг ҳамдида қосирдур, бил,
Бил, Анинг ҳамдида қосирдур, тил.
Мазмуни:

Тил Аллоҳ мадҳида ожиздир, бил.
Бил, Аллоҳ мадҳида ожиздир тил.

Ушбу байт мисралардаги остин ва устин барча 
сўзларнинг ўзаро оҳангдошлиги (тил-бил; Анинг- 
Анинг; ҳамдида-ҳамдида; қосирдур-қосирдур; бил-
тил) тарсеъ санъати амалиётидан дарак беради.

Байтдаги... “Анинг мадҳида қосирдур” сўзлари-
нинг ҳар икки мисрада қофия олдидан такрорланиши 
таркибли ҳожиб борлигини кўрсатади. 

Биринчи мисра сўнгидаги “бил” сўзининг иккинчи 
мисра бошида такрорланиши тасбе санъати бўлади. 
Биринчи мисрани бошлаган сўзнинг (тил)  иккинчи 
мисра бошидаги сўзга (бил) оҳангдошлиги музораа 
санъати намунасидир.

“Тил” сўзининг байтдаги такрори такрир санъати-
дир. 

“Бил” сўзининг такрори такрир амалиётини 
кўрсатади. Ҳар икки мисрада амр-буйруқ санъати 
амал қилмоқда. Чунки муаллиф икки маротаба бил, 
деб амр этмоқда. Дарҳақиқат, ўн саккиз минг олам 
кашшофи Аллоҳ таъолони етарлича мақташ – ҳамд 
айтиш биргина оламнинг миллиардлардан биттаси 
бўлган шоирнинг имконидан ташқари эканлиги ман-
тиғи мазкур байтда ўз ажиб ифодасини топган.

Байтдаги шоир қўллаган услуб оҳорлилиги: ҳар 
бир мисрани уч карра пауза – ритмик танаффус билан 
ўқиш тақозосида ўз аксини топган. Чунки бир байт-
да тўрт маротаба урғули таъкид(тил, бил, бил, тил)
нинг қўлланиши ўзига хос синтактик метиндек қуйма 
(монолит) гап қурилиши залворли маъно-мазмунни 
ифодалашнинг мумтоз адабиётда ҳали кузатилмаган 
усули эди. 

Заҳириддин Муҳаммад Бобур назмининг мумтоз-
лик сирларини – сеҳр ва меҳр ифодасини ҳар бир 
байтдан мулоҳаза қилиш адабиётшунос учун мароқли 
машғулот, китобхон учун маънавий-маърифий лаззат 
конидир. 

Ваҳоб РАҲМОНОВ, 
Ўзбекистон Республикасида 

хизмат кўрсатган маданият ходими

болалигида уни қойил қолдир-
ган, қалбида миллий курашга 
муҳаббат уйғотган полвонлар 
тақдирига тўхталади. “Севги” 
ҳикояси асосида фильм олини-
ши муносабати билан сурат-
га олиш жараёнида қатнашиш 

мақсадида киночилар билан 
Сурхонга, Бойсунга борганида 
Темир полвонни кўриб қолади. 
Бир вақтлар кураш майдонини 
титратган полвон кексайиб қол-
ган эди: “Бечоранинг кийими 
ниҳоятда ғариб, бундай увада 
кийинган одамни кўп йиллардан 
буён кўрмаган эдим. Наҳотки, 
шундай афтодаликда яшаётган 
одамлар ҳозир ҳам бор бўлса? 
Яланг оёғида эски калиш; эгни-
даги ўнгиб кетган желаги ҳам, 
иштон-кўйлаги ҳам ямоқли”. Те-
мир полвоннинг полвонликдан 
кейинги тақдири юракка ларза 
солади: “Темир полвон совхозда 
ишчи бўлган экан. Хотини вафот 
этган. Биргина ўғли – ўқишни 
удда қилолмаган, бирор ишнинг 
бошини тутолмаган эпсизгина 
йигит эмиш. Полвонга совхоз 
директори Раҳмон Бўриев қара-
шиб юргич экан. Аммо совхоз 
тарқаб, Раҳмон ака вафот этгач, 
полвон эгасиз қолган”.

Шу мухтасар изоҳда ҳаёт 
ҳақиқати ўз ифодасини топ-
ган. Қандай хулоса чиқариш, 
бир инсон фожеасининг сабаб-
лари-ю оқибатларини қалб 
приз масидан ўтказиш ўқувчи-
нинг ўзига ҳавола.

Хотиралар, саёҳатлар, устоз-
лар билан мулоқотлар, улар ҳа-
ётидаги энг характерли воқеа- 
ҳодиса ларнинг таассуротлари, 
тенгдош ижодкорлар ҳақидаги 
фикрлар, Ватан, киндик қони 
томган жойга садоқат, ҳаёт ва 
ўлим ҳақидаги фалсафий му-
шоҳадалар қалб туб-тубида муд-
раб ётган ҳисларни қўзғатади. 

Гоҳ қувноқ, гоҳ ғуссали, гоҳ шо-
дон, гоҳ юракни ўртаб юборади-
ган ҳаётнинг турфа манзаралари 
шу пайтгача ўзингизни ўзингиз 
овунтириб келган тасаввурла-
рингизни ўзгартириб юборади. 
Машҳур адиб Шукур Холмир-
заев билан мулоқотлар, Бойсун 
ҳамиша ўз бағрига чорлайвери-
шидаги улуғ ҳикмат, бойсунлик 
халқпарвар, адолатсизлик, ҳақ-
сизликка қарши кўксини қалқон 
қилган мард инсонлар ҳақидаги 
хотираларни ҳаяжонсиз ўқиб 
бўлмайди. Шоирнинг болали-
ги кечган Қизил ҳақидаги таъ-

риф-тавсифларни ўқиб, бу жан-
нат гўшага бориб қолгандай ҳис 
этасиз ўзингизни. 

Тенгдоши, ижодда маслак-
доши, оташнафас шоир Шавкат 
Раҳмон ҳақидаги эсседа бу фо-
ний дунёни эрта тарк этган ул-
кан истеъдод эгасининг ижоди-
га холис баҳо берилган. Эссени 
ўқиб, Шавкат Раҳмон озодлик, 
мустақиллик учун жонини ҳам 
бахшида этишга тайёр фидойи 
инсон эканига амин бўласиз. 
“Шоирнинг мағзи тўқ, пойдор, 
ниҳоятда пишиқ, сертомир, кўз-
га “лов” этиб ташланавермайди-
ган алангали шеърияти – Шав-
кат нинг руҳу юрагидан ўсиб, 
фалак сари интилаётгани шун-
доқ кўриниб туради. У шеър дан 
шеър га, китобдан китобга юк-
салиб борди. Бундай юксалиш:  
юракдаги дардни борган сари 
қоғозга мукаммалроқ тарзда 
тушира билиш; тобора илҳом 
қанотида дунёнинг ва ўзининг 
оғриқларини ўзлаштира бориш; 
руҳнинг янги кенглик ларига, 
янги қатламларига йўл топа 
олиш; қалбнинг ҳар ҳолатига 
мос оҳангни ва сўзларни илға-
моқлик, ўзининг мастона тий-
рак дардига борган сари биров-
ларни шерик этмоқлик ҳамма 
ижодкорнинг қўлидан келавер-
майди”, деб ёзади У.Азим.

Баҳодир Йўлдошев – ўзбек 
театр санъати ривожида чуқур 
из қолдирган атоқли санъаткор. 
Асарда унинг ижодига хос қир-
ралар, театр режиссёри сифати-
даги фаолияти даврида ўзбек те-
атрида қандай янгиликларга қўл 

ургани очиб берилади. Машҳур 
режиссёрнинг хислатларидан 
бири унинг шеъриятни чуқур 
тушуниши, яхши шеърни қадр-
лашида эди, деб таъкидлайди 
муаллиф. Усмон Азим “Сайлан-
ма”си нашр этилгач, ундан бир 
нусхани Баҳодир Йўлдошевга 
совға қилади. Китобни театр 
жамоаси ўқишга тушади. Санъ-
аткорнинг зукко шеърхонлигини 
муаллиф шундай таърифлайди: 
“Мусиқа ва шеър ҳар бир ин-
соннинг кимлигини, асли-нас-
лини белгилаб берувчи сеҳрли 
бир коддир. Баҳодир эса, мени 
лол қолдириб, фақат мусиқа ва 
шеъргина бахш этиши мумкин 
бўлган туйғулар уммонида таъ-
сирланиб, ҳаяжонланиб ва ҳар 
бир мавжнинг маъносию гўзал-
лигини англаб сузади”.

Усмон Азим ўтган асрнинг 
70-йилларида адабиётга гурки-
раб, жўшиб-тошиб кириб келган 
шоирлардан, шеърлари халқона, 
дўмбира жўрлигида завқ-шавқ 
билан куйланадиган сероҳанг 
шеърлар. Шоирнинг бу ўзига хос-
лиги насрда ҳам яққол бўй кўр-
сатган. Китобни шеър ўқигандай 
ўқийсиз, ташбеҳлар, жонланти-
ришлар, сифатлашлар, бадиий 
деталлар, ички қофиялар сеҳрлаб 
қўяди. Гўё бахши дўмбирасини 
қўлига олиб, бутун ҳаёти даво-
мида кўрган-билганларини куйга 
солиб айтаётгандай. Шу аснода 
ҳаёт носозликларидан ранжиш, 
ҳақиқат, адолат топталишига қар-
ши курашиш, собиқ шўро тузуми-
нинг нобоплигини фош этиш бах-
шиёна оҳангдаги шеърларининг 
таъсирчанлигини кучайтирган, 
маз му ни га теранлик бағишлаган. 
“Сўнгсўзлар”да айтилган мулоҳа-
залар эса, муаллифнинг танти, 
очиқкўнгил, беғубор қалб соҳиби 
эканлигини кўрсатиб турибди. 
“Масковга саёҳат” хотираларида 
у шундай ёзади: “...қўшиқ айтиш 
машаққати менинг ҳар нарсага 
чидайдиган бошимга тушиб, не 
нолалару, не авжлар ила эмраниб, 
овозим етмаган жойга фиғоним 
етиб, кўзимни юмганча бу дунёни 
унутиб, қўшиқни керилиб эмас, 
берилиб айтаман”.

“Сўнгсўзлар” шоирнинг 
наср да ҳам забардаст ижодкор 
эканлигидан шоҳидлик бера-
ди. Китобдаги ижод сабоқлари, 
ҳаётий тақдирлар, миллий ва 
умум инсоний қадриятлар ҳақи-
даги мулоҳазалар, хулосалар 
бунга далилдир.

Абдуҳамид  ХОЛМУРОДОВ,
филология фанлари доктори

¥À¨Ò ÂÀ ÈÆÎÄ 
ÑÀÁÎ£ËÀÐÈ

Катта ижодий йўлни босиб ўтган сўз 
санъаткорлари ҳаётнинг маълум бир 
босқичида ўз фаолияти натижалари, 
сабоқ ва орзу-армонлари ҳақида хоти-
ралар ёзишади. Бу  автобиографик ро-
ман ёки қисса бўладими, эссе ё ёднома 
бўладими, ижод машаққати, адиблик 
қисмати қайси ижодкорда қандай кеч-
гани ҳақида ҳаётий тажрибалар ҳосил 
бўлади. Ўзбек адабиётида бунга кўп-
лаб мисоллар келтириш мумкин.

ÌÅ¥Ð ÂÀ ÑÅ¥Ð ÒÀË£ÈÍÈ

РОМАН ЭМАС, 
ДАРДЛИ БИР ҚЎШИҚ

Насрий асар деганни кўпчилик шундай тушунади: бир воқеа тасвири 
икки-уч бетдан то йигирма-ўттиз бетгача бўлса – ҳикоя, ундан каттароқ, 
юз-юз эллик саҳифали насрий асар – қисса, ундан ҳам семизроғи – роман. 
Аслида эса, испан, француз, итальян,  португал ёки руминчада – романий 
тилларда битилган насрий асар роман деб аталган, у герман тиллари-
(инглиз ё олмон)да ёзилганларига зид тарзда тушунилган. Бу бежиз эмас.

* * * 
В.Шекспирнинг ушбу асари гўзал инсо-

ний туйғуларга бағишланган бўлиб, унда 
муҳаббатнинг юксак чўққисига ета олган 
ёшлар севгиси куйланади.  

Европанинг жанубида юз берган бу 
воқеа ва унинг муҳити жасурликка, гоҳи-
да ўйламай қарор чиқарувчи, жаҳл отига 
минганда ҳатто рақибини ўлдиришгача 
борадиган шиддатли эҳтиросларга мойил 
одамлар орасида содир бўлади. Персонаж-
лар доимий равишда кайфият ва ҳис-туйғу-
ларига бўйсунадилар. Бу ерда ҳамманинг ўз 
ҳақиқати бор. 

Спектакль режиссёри А.Қудайназаров 
асар моҳиятини тўла англаб етгани учун 
ҳам прологни бир тўда ёшларнинг жанжа-
лидан бошлайди. Спектакль темпоритми-
ни эса асар охиригача  юқори нуқталарда 
ушлайди. Бу ёндашув жуда тўғри бўлиб, 
режиссёр воқеалар давомида айнан ёшлик 
шижоати, инсон юрагида кечадиган илк 
ҳиссиётлар ва уларга кўр-кўрона бўйсуниш 
ҳар доим ҳам яхшиликка олиб бормаслиги-
ни қайта-қайта исботлашга уринади. 

Спектаклда юзага келадиган воқеалар-
нинг асл сабаби икки оила ўртасидаги, ўз-
лари туб сабабини ҳам билмайдиган душ-
манлик. Сабабчилари эса бир-бири билан 
кўр-кўрона жанжаллашадиган Монтекки ва 
Капулеттилар эканига урғу берилади. Ушбу 
ролларни ижро этган Қорақалпоғистон 
Республикасида хизмат кўрсатган артист 
Ж.Абдимов  (Монтекки) ва Р.Уразбаев (Ка-
пулетти) яхлит ансамбль яратишган. Яъни 
ҳар икки оила бошлиғи ўзларини мутлақ 
ҳақ деб билганлари учун ўтиб кетган бобо-
калонларию момоларига содиқлик белгиси 
сифатида душманликка чек қўйиш ўрнига, 
ўсиб келаётган авлод  юрагида нафрат ўти-
ни тобора аланга олдириш йўлидан бора-
дилар. Капулетти бу ишни анча дўндириб 
бажарганлигидан ўғли Тибальт (бу рол-
ни актёр Д.Байназаров ижро этган) унинг 
ишончини тўла оқлаш йўлидан бориб, охи-
ри шу нафрати уни ҳалок этади. Умуман 
олганда, Монтекки учун ҳам, Капулетти 
учун  ҳам “анъана”ларга бундай  содиқлик 
жуда қимматга тушади. Спектакль якунида 
дунёга тўймай ҳаётдан кўз юмган фарзанд-
лари, айниқса, уларга бир умрлик сабоқ бе-
риб кетган Ромео ва Жульеттанинг руҳлари 
шод бўлиши учун ҳам ўзаро душманликка 
чек қўядилар. 

Саҳна асарининг ютуғи режиссёр А.Қу-
дайназаров ҳар бир образга мос актёр тан-
лаганида бўлса, энг катта ютуқ Қорақал-
поқ Ёш томошабинлар театрида буюк 
Шекс пир нинг Ромео ва Жульеттасини яра-
тишга қодир, иқтидорли, саҳнага ярашиб 
турадиган ёш актёрларнинг борлиги ва 
улар бош қаҳрамонларни тўлақонли гавда-
лантира олганларидадир. Режиссёр ёш ак-
тёрлар олдига вазифаларни тўғри қўя ол-
гани туфайли Ромео образини ижро этган 

Р.Тлемисов ва Жульетта образини яратган 
Б.Бахиева образлар моҳиятини тўла англаб 
етганлар. 

Ромео – Р.Тлемисов ижросида  табиа-
тан муҳаббатга ташна, тўғрироғи, ҳақиқий 
севгига муштоқ йигит. Ҳали анча ёш бўли-
шига қарамай, Веронанинг гўзал қизларига 
“ошиқ” бўлиб улгурган. У майл билдирган, 
унинг ақлини ўғирлаган гўзаллардан бири 
Розалина бўлиб, шу кунгача Ромео  ҳар қан-
дай йўл билан қизнинг қалбини забт этишга 
ҳаракат қилса-да, унинг севги изҳорларига 
мутлақо бефарқлик ила жавоб бериши боис 
йигит наздида ҳаёт тўхтаб қолади гўё. 

Гарчи бу воқеалар саҳнада кўрсатилма-
са-да, актёр сифатида Ромеонинг тарихини 
яхши ўрганган Р.Тлемисов саҳнада шунга 
яраша ҳаракат қилади. Тлемисов талқини-
да Ромео табиатан таъсирчан ва орзуларга 

берилувчан йигит. Розалина билан бўлган 
севги тарихи уни хийла синдириб қўйгани 
боис доимо ғамгин ва “ичимдагини топ” 
қабилида ўз қобиғига ўралиб олган. У қал-
бида содир бўлаётган ўзгаришларни ҳеч 
ким, ҳатто отаси билан ҳам бўлишмаган. 
Жульетта билан учрашув унга ўзининг қан-
чалар адашганини, ҳақиқий туйғулар билан 
ўткинчи ҳавасни фарқлай олмаганини ту-
шуниб етишига сабаб бўлади. Веронада Ро-
меонинг ўзига яраша ўрни ва ҳурмати бор. 
У тинчлик тарафдори ва олижаноб. Икки 
оила ўртасидаги можаро ва душманликнинг 
Ромео учун  мутлақо аҳамияти йўқ. Гарчи 
қизиққонлик унинг қонида бўлса-да, шу 
пайтгача ҳеч қандай жанжалларда иштирок 
этмаган ва аралашиб қолишдан ҳам қоч-
ган. Шунинг учун Жульеттанинг отаси ҳам, 
гарчи унга хос бўлмаса-да, у ҳақида ёмон 
фикр да эмас. 

Ромео Жульеттани бир бор кўриши би-
лан Розалинани буткул унутиб юборгани-
дан маълум бўладики, у бу муҳаббатни ўзи 
учун ўзи ўйлаб топган. Буниси эса, уни 
қайта дунё га келтирган ва юксакликка олиб 
чиққан ҳақиқий севги. У шу кундан бошлаб 
жасур ва мақсади йўлида интилувчи йигит-
га айланади. Ундаги ана шу хислатлар, ай-
ниқса, Капулеттилар хонадонига ҳар тун де-
вор ошиб тушишида намоён бўлади. Чунки 
энди унинг табиатида чиндан ҳам ҳақиқий, 
мард йигитга хос фазилатлар намоён бўла 
бошлаганди. Ромеонинг юраги аввалдан 
кўп нарсани сезади. Шунинг учун бу образ 
ижрочиси Р.Тлемисов балга боришдан аввал 
қандайдир нохушликни сезгандек бўлади, 
яъни иккиланади. Лекин ёшлик шижоати ва 
қизиқувчанлик устун келади. Зеро, тақдирга 
қарши чиқиб бўлмайди. Юз бериши мумкин 
бўлган воқеа барибир юз беради...

Жульетта – асарнинг марказий қаҳра-
монларидан бири. Образ кучли динамика-
га эга. У қисқа вақт ичида атрофини ўраб 

турган пуштиранг оламнинг шафқатсиз 
синовлари борлиги ҳақида ўйлаб ҳам кўр-
майдиган соддагина гўдакдан, севгиси йў-
лида ҳамма нарсасини қурбон қилишга 
қодир муҳаббатли аёлга айланади. Спек-
такль аввалида Жульетта – Б.Бахиева ои-
ласига меҳрли, итоаткор фарзанд, унинг 
учун ота-онаси – юксак обрў, донишманд-
лик, олижаноблик ва ҳақиқат тимсоллари. 
Унинг ҳаётда шахс сифатида ўрнини то-
пиши учун ҳеч қандай ҳуқуқи йўқ эди ва 
бўлиши ҳам мумкин эмасди. Бу ҳолат асар 
бошида яққол кўринади. Ромео билан уч-
рашгунича Жульетта ҳар икки оила ўртаси-
даги азалий адоват сабаблари ҳақида ўйлаб 
ҳам кўрмаган ва бунинг ягона сабабчилари 
Монтеккилар деган фикрда эди, уларнинг 
ҳар бирининг тимсолида душманни кўрар-
ди. Аммо унинг қалбида Ромеога нисбатан 

туйғулар уйғонганида шу пайтгача бирор 
марта ўзига бермаган, жавоблари эса осон 
бўлмаган саволларни беради: “...Қандай 
қилиб ҳозиргидек меҳрибон ва итоаткор 
қиз бўлиб қолиш ва шу билан бир вақтда ўз 
виждони олдида пок бўлиб қола олиш мум-
кин? Оиланинг душманини севиш мумкин-
ми?...”. Ва Жульетта ўша машҳур сўзларни 
айтади: “Монтекки исмми?... Исм нимани 
англатади? Атиргул ҳиди атиргул ҳидига 
ўхшайди. Ҳеч бўлмаганида уни атиргул деб 
атанг, ҳеч бўлмаганда...”. Бироқ Жульет-
та ҳам, Ромео ҳам ўз даврининг  одамлари 
бўлиб қоладилар, улар хулқ-атвори ва хуро-
фотлар чангалидан чиқишга қодир эмаслар. 

Б.Бахиева ижросидаги Жульетта учун 
севги – улкан жасорат. Ромеога ошиқ бў-
либ, у ижтимоий анъаналарнинг шафқатсиз 
муносабатларини рад этди. Инсонга бўл-
ган муҳаббат ва садоқатни барча нарсадан 
устун деб билди. Ота-онасининг иродасига 
қарши боришдан қўрқмайди. Содда қиздан 
садоқатли гўзал аёлга айланади. Севгиси 
ила қаҳрамон қалбининг гўзаллигини бор 
бўйи билан очиб беради. Жульетта – Б.Ба-
хиева самимийлиги, ақл-заковати ва назо-
кати билан томошабинни ўзига жалб этади.  

Шекспир ўз қаҳрамонларини деярли 
оталик меҳри билан севади, уларнинг хат-
ти-ҳаракатларини босқичма-босқич кўриб 
чиқади. Томошабинни бу инсонлар ўзлари-
нинг иллатларию камчиликлари билан бе-
назир севгига лойиқлар, деб ишонтиради. 
Чунки фақат муаллифгина ўз қаҳрамонла-
рини бу ҳаётнинг номукаммаллигидан юк-
сакликка олиб чиқиб, дунёда ҳукм сураёт-
ган ёвузликдан халос этади. 

Режиссёр А.Қудайназаров ва ижодий 
гуруҳнинг мазкур асарга мурожаат қили-
шида катта мантиқ яширингандек. Сабаби, 
Жульеттанинг жасурлиги, табиатидаги эр-
кинликка мойиллик қирралари қорақалпоқ 
қизларидаги хислатларга яқин. Спектакл-

нинг ютуғи ва томошабинлар томонидан 
катта қизиқиш ҳамда муҳаббат билан  қабул 
қилинишининг сабаби ҳам балки юқорида 
айтиб ўтилган омилларда бўлса ажаб эмас. 
Шунингдек, режиссёр ҳамда А.Палимбетов 
танлаган мусиқалар, жонли ва табиий саҳ-
на жанглари, қадим Италия ва замонавий 
услуб унсурларини уйғунлаштирган ли-
бослар ҳам спектакль руҳиятига тўла мос 
бўлиб, асар таъсирчанлигини оширишга 
хизмат қилган. Режиссёр ва рассом ҳам-
корлиги ижобий натижа берган. Декорация 
томошабинни беихтиёр XIII – XIV асрдаги 
қадим Италияга саёҳатга бошлайди. Рассом 
Т.Шардеметов Веронанинг ана шундай ўзи-
га хос архитектураси унсурларидан, барок-
ко услубидан шартли фойдаланади.

Томоша бошланмасиданоқ саҳнадаги 
оддий – бир неча аркадан иборат декорация 

томошабин эътиборини тортади. Уларга бе-
рилган  хирароқ ранглар асар руҳиятига мос 
тушган. Рассом ёндашувидаги бир жиҳатга 
эътибор қаратиш ўринли. Яъни Жульетта 
ва Ромеонинг учрашуви учун жуда кўп теа-
трларда маҳобатли балкондан фойдаланиш 
анъанаси сақланиб қолган бўлса-да, ижод-
корлар бу ерда ҳам шартлиликдан унум-
ли фойдалангани кўринади. Гап шундаки, 
режиссёр ва рассом авансаҳнанинг ўзига 
балконнинг бир қисмини қуриш орқали 
Жульеттани томошабиннинг ёнига олиб ту-
шадилар. Ромео эса томоша залидан туриб 
Жульетта билан мулоқот қилади. 

Спектаклдаги бошқа образларни талқин 
қилган ижодкорлар ҳам яхлит ансамблга 
бирлаштирилган. Ижрода биргина актёрни 
ажратиб кўрсатиш мумкин эмас. Сабаби, 
унда бутун жамоа, барча ижодкорлар битта 
юрак ва қалбга эга бўлган яхлит организмга 
айланган ва уларнинг ҳар бири  Шекспир 

илгари сурган ғояга хизмат қилиб, спекта-
клнинг бадиий яхлитлигини таъминлайди-
лар. Айниқса, Ўзбекистон Республикасида 
хизмат кўрсатган артист Лиза Халқназаро-
ванинг Монтекки хоними, Қорақалпоғис-
тон Республикасида хизмат кўрсатган ар-
тист А.Науризованинг Капулетти хоними, 
Г.Жапарова ижросидаги Энага, И.Бега-
жановнинг Меркуцио, Ж.Бердибековнинг 
роҳиб Лоренцо образлари ҳар бири ижрочи 
образ моҳиятини тўлақонли очиб бера олга-
ни сабабли спектакль бадиий яхлитлик касб 
этган. 

Томоша якуни инсон қалбида эртанги 
кунга ишонч ҳиссини уйғотиши билан эъ-
тиборли. Ҳар икки ёшнинг ўлимидан туш-
кунликка тушган томошабин энди нима 
бўларкин, деган саволига тўлиқ жавобни 
олади. Эзгулик ва ғалаба рамзи бўлмиш оп-
поқ либослардаги фаришталар икки севиш-
ган йўлига оппоқ пояндоз тўшайдилар. Че-
гаралар, ақидалардан ҳоли дунёга йўл олган 
ошиқлар юзида бахтиёрлик учқуни порлай-

ди. Айниқса, бир тўхтаб ортларига қараган 
дамларида яқинлари орасидаги душманлик 
барҳам топганини кўрганларидан руҳ лари 
ором топган Ромео ва Жульетта бир-бирла-
рининг қўлларидан маҳкам ушлаб, оппоқ 
пояндозни босиб чиқиб кетадилар...

Шу тариқа Қорақалпоқ давлат ёш то-
мошабинлар театри талқинида Шекспир-
нинг эски пьесаси тамоман янгича янгра-
ди, томошабинлар учун асарнинг янги 
сифатлари очиб берилди. Энг муҳими, 
спектакль томошабинга  тушкунлик кай-
фиятини олиб келмайди, зериктирмайди. 
Чунки ҳар бир персонажда дўстларимиз, 
яқинларимиз, замондошларимизни кўра-
миз. Зеро, спектакль, энг аввало, сиз ва 
биз ҳақимизда... 

Муқаддас АҲМАДЖОНОВА,
санъатшунослик фанлари номзоди, 

доцент

МУНГЛИ МУҲАББАТ ТАРИХИ 

Бошланиши 1- саҳифада

Бугун ҳам устозлар йўлини да-
вом эттириб, сценография санъати-
да янгилик қилишга интилаётган ёш 
рассомлар етишиб келаётгани қуво-
нарли ҳол. Улар орасида истеъдодли 
саҳна рассоми Миржалол Холиқов 
ҳар бир спектаклга ўзгача ёндашуви 
билан ажралиб туради. У шу вақт-
гача пойтахт ва вилоят театр ларида 
саҳналаштирилган турли мавзу ва 
жанрдаги спектаклларнинг саҳна 
декорацияларини яратди, таниқли 
драматурглар, режиссёрлар билан 
ҳамкорлик қилиб, тажрибасини, би-
лим ва маҳоратини оширди.  

Миржалол спектакллар учун 
эскизларни асарнинг жанри, мавзу-
си, шунингдек, режиссёр ғоясидан 
келиб чиқиб ишлайди. Бу борада 
Қашқадарё вилояти мусиқали дра-
ма театрининг “Оқ кема” (Ч.Айт-
матов асари, режиссёр А.Холмўми-
нов), Ўзбек миллий академик драма 
театрининг “Тартюф” (Ж.Мольер 
асари, режиссёр А.Холмўминов), 
Ўзбекистон давлат драма театри-
нинг “Мен, бувим, Илико ва Илла-
рион” (Н.Думбадзе асари, режиссёр 

М.Реймов),  Муқимий номидаги 
Ўзбек давлат мусиқали театрининг 
“Усмон Носир” (Ж.Жовлиев асари, 
режиссёр Д.Ҳақбердиев) ва бошқа 
саҳна асарлари учун яратган деко-
рациялари эътиборга молик. Воқеа-
лар маконини рамзий-аллегорик ус-
лубда ифодалаш, саҳнавий муҳитни 
шартли кўрсатиш, асар руҳияти ва 
қаҳрамонлар характерига мос ранг-
лардан фойдаланиш ёш мусаввир 
ижодига хос хусусиятлар десак янг-
лишмаймиз.

Қашқадарё театрида режиссёр 
Асқар Холмўминов саҳналаштирган 
“Оқ кема” спектакли учун Миржалол 
ўзига хос декорация ишлади. Саҳна-
нинг ўртасида ярим парчаланган, 
бамисоли ҳалокатга учраган кема. У 
бола шуурининг ярим олами, қолган 
қисми эса шафқатсиз дунё тўфонла-
рига ғарқ бўлган. Кеманинг чап та-
рафида қизил ёғду – бу зулм, нафс, 
рутубат оламига ишора; ўнг тарафда 
эса мовий ранг – бола хаёлотидаги 
осуда, гўзал, покиза олам рамзи. У 
реал борлиқдаги қўрқинчли дунёдан 
ўз тасаввуридаги беғубор масканга 

қочади, мусаввир айни зиддиятни 
ранглар қарама-қаршилиги орқали 
очиб беради. “Оқ кема” қиссасининг 
фожиавий руҳияти, умуминсоний 
моҳияти юзага чиқишида рассом-
нинг ижодий чизгилари алоҳида 
ўрин тутади. 

М.Холиқов изланувчан ижод-
кор, доимо янги воситалар, шакл 
ва ифодалар топишга интила-
ди. Жаҳон драматургиясининг 
мумтоз намуналаридан бири – Жан 
Мольер нинг “Тартюф” комедияси 
асосида Миллий академик театри-
мизда саҳналаштирилган спектакл-
да рассомнинг ижодий маҳорати, 
асар руҳияти, образлар характери-
ни нозик ҳис этиши намоён бўлди. 
Рассом спектакль эскизида асосан 
оқ рангга урғу беради: бир хил ўл-
чамдаги қутилар томошабин эъти-

борини тортади, парда очилганда 
бирин-кетин асар қаҳрамонлари 
чиқиб келади. Томоша интиҳоси-
да улар яна шу қутиларга кириб, 
ғойиб бўлишади. Миржалолнинг 
режиссёр ғоясини яхши тушуниб, 
мумтоз драматургияга хос муҳит, 
макон ва замонни англай билгани 
мазкур спектаклда тасдиғини топ-
ди.

Ўзбекистон давлат драма 
театри да ёш режиссёр Мухтор Рей-
мов томонидан саҳналаштирилган 
“Мен, бувим, Илико ва Илларион” 
спектаклида ҳам Миржалол Хо-
лиқов асарнинг ўзига хос сцено-

график ечимини яратди. Воқеалар 
юз берадиган қишлоқнинг шартли 
манзарасини ишлади. Орқа фонда-

ги қишлоқ тасвири шунчаки саҳна 
декорацияси бўлибгина қолмай, 
бош қаҳрамон тақдиридаги мурак-
каб зиддиятлар, руҳий ҳолатларни 
ифодалашга хизмат қилади. 

Атоқли шоир Усмон Носир та-
валлудининг 110 йиллиги муно-
сабати билан Муқимий номидаги 
Ўзбекистон давлат мусиқали теа-
трида саҳналаштирилган “Усмон 
Носир” спектакли учун декора-
ция яратишдек масъулиятли ва-
зифа ҳам Миржалол Холиқовга 
ишониб топширилди. Рассом 
шоир руҳияти ва у яшаган давр 
манзарасидан келиб чиқиб, саҳ-

на безакларини танлади. Саҳна 
тепасига шоирнинг энг машҳур, 
дардчил шеърлари битилган оқ 

матолар осилган, бу топилма фо-
жеий руҳга йўғрилган спектаклга 
оз бўлса-да, лирик-поэтик жози-
ба бағишлайди ва томошабинни 
шеърият аталмиш сеҳрли оламга 
етаклайди. Муҳими, биз шеър 
аталмиш гўзал ҳодисани му-
саввир яратиқларида ҳис этамиз. 
Лекин матолар спектакль даво-
мида деярли ҳаракатланмайди ва 
статик тарзда осилиб тураверади. 
Ваҳоланки, шоир ҳолати ва тақ-
дирига мос матоларни ишлатиш, 
яъни декорацияларнинг ўзида 
ажойиб шеърий композиция яра-
тиш мумкин эди. Натижада то-
мошанинг бадиий-эмоционал ҳа-
рорати, рассом фантазиясининг 
оҳорию жозибаси янада ошарди.  

Шунингдек, Миржалолнинг 
“Қобил ва Ҳобил”, “Жалолиддин 
Мангуберди” (Н.Эшонқул), “Орзу 
трамвайи” (Т.Уильямс) сингари 
спектакллар учун ишлаган эскиз-
лари ҳам услубий ва ифодавий 
мазмунга бойлиги, асар руҳияти ва 
ғояси теран ҳис қилингани билан 
ажралиб туради. 

Миллий театр сценографияси-
нинг истиқболли рассомларидан 
бири Миржалол Холиқов устозлар 
анъанасини давом эттирмоқда. Ёш 
мусаввирнинг келгусидаги фаоли-
ятига муваффақият тилаб, ўзбек 
театри ривожига муносиб ҳисса қў-
шадиган саҳна рассоми бўлишини 
тилаб қоламиз.

Шоҳрух АБДУРАСУЛОВ,
санъатшунослик фанлари 
бўйича фалсафа доктори 

Театр сценографияси – ўзига хос, мурак-
каб санъат. Бу йўналишда ижод қилувчи му-
саввир нафақат рангтасвирни, балки театр 
санъатини ҳам чуқур билиши, макон ва за-
монни ҳис қилиши, рамзлар тилини пухта 
эгаллаши лозим. Миллий театримиз тари-

хига назар ташласак, кўплаб дурдона спектаклларнинг ярати-
лишида режиссёр ва актёрлар қатори саҳна рассомлари ижоди 
ҳам алоҳида ўрин тутганига гувоҳ бўламиз. Хусусан, Ҳамидулла 
Икромов, Георгий Брим, Бахтиёр Тўраев, Шуҳрат Абдумаликов, 
Зубайдулло Ботиров, Наталья Глубокина, Игорь Гуленко синга-
ри театр мусаввирлари яратган декорациялар спектакллар му-
ваффақиятида муҳим омил бўлган.

ЁШ  РАССОМНИНГ  ЙЎЛИ

Саҳифаловчи: Нигора ТОШЕВА

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Янги таржималар

Бир кун шомда мактабдан қай-
таётган Расим йўлда мактуб топиб 
олди. У қимматбаҳо  қоғозга янги 
ёзувда битилган эди:

“Расимбой, сизни севиб қолдим. 
Мен ёш ва гўзалман. Ҳаётимдаги 
энг катта орзуим – эътиборингизни 
қозониб, сизга турмушга чиқиш. 
Аммо, иккимиз ҳам ҳали ёшмиз, 
шу сабабли бир неча йил кута-
миз. Менга мактуб ёзсангиз талаб 
қилиб олгунча, деб ёзиб юборинг. 
Отам мутаассиб киши, мени кўча-
га чиқаравермайди. Шунга қара-
май, сиз билан қаердадир учрашиш 
умидим йўқ эмас. Чунки ўзимни 
сизнинг севгилингиз, қайлиғингиз 
деб ҳисоблайман. Менингча, уч-
рашсак айб саналмайди. Сиз юбор-
ган мактублар кўнглимга таскин 
беради. Бадия”.

Расим ўн олти ёшли ўқувчи-
лар сингари ҳаётда муҳаббатдан 

муҳимроқ бошқа нимадир бўлиши-
ни тасаввур қилолмас эди. У хатни 
ўқиб тугатмай юрагида ўт ёнди: 
нотаниш қиз билан танишув ис-
таги уйғонди. Ўша оқшом қинога 
бормоқчи эди, бормади. Хонасида 
эшикни беркитиб олиб, қизга узун-
дан-узоқ мактуб битди.  Хатни поч-
та  қутисига ташлагач, тасаввурида 
анчагина улғайди, гўёки ўн ёшга 
каттарди. Ўзини Бадия деб атаган 
қиз Расимнинг мактуб ларига чи-
ройли жавоб қайтарарди. Агар жа-
воб беришда бир-икки кун кечикиб 
қолса, у қаҳр-ғазабини сочарди.

“Ўзининг нозик муҳаббатини 
эътироф этган бечора қизни хафа 
қилиш адолатданми? Дунёдан тўрт 
девор орасида қолган мендек асира 
учун сизнинг мактубларингиз ягона 
қувонч эканини сизга очиқ айтма-
димми? Ҳа, сиз ниҳоятда қисқа мак-
тублар ёзаяпсиз?.. Яна бир илтимос: 
менга мактубингизни аниқроқ, чи-
ройлироқ ёзишингиз мумкинми?” 

Ўсмир оқшомлари хонасида 
ўтириб севгилисининг кўнглини 
топиш илинжида соатлаб узун мак-
тублар ёзар, аввал қоралаб, сўнгра 
чиройли қилиб оққа кўчирарди. 

Бадия қизиқувчан қиз экан. У 
негадир Расимга хатларида кўп са-
вол берарди:

“Тўйимиздан кейин асал ойини 
ўтказиш учун қаерга борсак экан, 
Италиягами ёки Швейцарияга-
ми? Қизиқ, бу мамлакатлар қандай 
экан? У ерда одамларнинг турмуш 
тарзи қандай, улар нима билан 
машғул? У ёқларга бориш учун 
қайси денгизлардан, қайси мамла-
катлар ҳудудидан ўтилади?”

“Абдулҳақ Ҳамиднинг “Эш-
пер”и ни ўқидингизми? Қайси жой-
лари сизга кўпроқ ёққанини ёзиб 
юборинг”. 

Ошиқ ўқувчимиз севгилиси ол-
дида ноқулай ҳолатда қолмаслик 

Антон Павлович Чеховнинг дунё бўйлаб 
турли нашрларда кенг тарқалган ушбу пор-
трети рассом Осип Браз мўйқаламига ман-
суб. Аммо ёзувчининг ўзига бу сурат кўпда 
маъқул бўлмаган. Бу сурат ҳақида ёзувчи: 
“Менда йўқ  нимадир бор ва менда бор 
нимадир йўқ”, дейди. Шунингдек, яна қў-
шимча қилади: “Агар тушкунликка тушсам 
ва ғамгин руҳда нималардир ёзган бўлсам, 
мана шу портрет туфайлидир”.

* * *
Ишончли манбалардан маълумки, Че-

ховнинг элликдан ортиқ тахаллуси бўлган. 
Уларнинг энг машҳурлари: Антоша Чехон-
те, Шиллер Шекспирович Гёте, Шампанс-
кий, Акакий Тарантулов, Брат моего брата 
(Акамнинг укаси), Некто (Биров), Архип 
Индейкин, Василий Спиридонов Сволачев 
ва ҳоказо...

* * *
Ёзувчининг рафиқаси Ольга Книппер 

эри “йирик” асарлар ёзмаганидан куюнар-
ди. Унга Чехов шундай жавоб берган: “Би-
ласанми, хоним, мен майда ёзаман-да...”

* * *
Чехов барча асарларининг муаллифлик 

ҳуқуқини, деярли бутун меросини синглиси 
Марияга мерос қолдиради. Рафиқаси Ольга 
Книпперга эса 5 минг рубл ва Гурзуфдаги 
далаҳовли тегади. Бироқ ёзувчининг беваси 
ўз “ҳақи”дан воз кечиб, уни ҳам Чеховнинг 
синглисига ҳадя қилади.

* * *
Чехов дунёдаги асарлари энг кўп экран-

лаштирилган уч адибнинг бир ҳисобланади. 
Бу учликнинг биринчиси Шекспир, ундан 
сўнг Чехов ва ниҳоят, Диккенс. 

* * *
Антон Павлович бир гал мактубида ёзади: 

“Мен Лермонтов асарлари тилидан кўра му-
каммалроғини билмайман. Асар ёзишни ун-
дан ўргандим”. Шу боис А.П.Чехов ижодидан 
“Лермонтовга хос излар”ни излаш – адабиёт-
шуносларнинг севимли машғулотига айланган.

* * *
“Ҳапалак” ҳикоясини ўқиганларга ушбу 

мажоз тушунарли бўлади: ёзувчининг яқин 
дўсти рассом Левитан бу ҳикояни ўқигач, 
Чеховни дуэлга чақиришига сал қолади. 
Чунки у асардаги рассом Рябовский тимсо-
лида ўзини ва Ольга Димова образида ёзув-
чи иккисининг умумий танишини осонгина 
англаб етган эди-да.

* * *
Чехов бошқаларнинг ҳикояларини 

таҳрир қилишни яхши кўрган. У кўпин-
ча бадиий асарлар босилган газеталарни 
йиғиб келиб, уларни кўрикдан ўтказиб, сил-
лиқлаган. Ёзувчининг ўзи бу машғулотни 
“ақл гимнастикаси” деб атаган.

* * *
Чехов бир умр турли мамлакатларнинг 

почта маркаларини йиғиб юрган. У яна ҳа-
ётда дуч келган кишилар орасида кулгили 
исм-шарифларни ёзиб олган. Табиийки, 
улардан ҳикояларида самарали фойдаланган.

* * *
Лев Толстой Антон Павлович вафотидан 

кейин ёзади: “Чехов янги, бутун дунё учун 
тамомила янгича ёзиш услубини яратди, бун-
дайини мен ҳеч қаерда учратмаганман...”. 

“Чехов – бу насрдаги Пушкин” ибораси   
ҳам Лев Николаевичга тегишли. 

“Ìåí ìàéäà 
¸çàìàí-äà...”

ßÍÃÈ ÒÎÍÃ
Азиз бошим  хам бўлмагин,
Қайғу билан ғамлардан.
Онажоним, баҳра олгин
Сен ҳам  янги тонглардан.
Янги саҳар барин ювар,
Бадар кетмиш қайғулар.
Ёлғизлигинг барҳам топар,
Дилга муҳаббат қайтар...
Қандай тотли чошгоҳдаги 
Ариларнинг шовқини,
Эсга солар болаликнинг
Олисдаги завқини...
Азиз сенинг қўлинг тафти,
Ҳамда майин сўзларинг,
Қўшиқларинг сеҳрлидир,
Мангуликдир  кўзларинг...

* * *
П.Луспекаевга 

Эй, Омад аталмиш зоти олия,
Сен-ла, совуққотдим, бу ғалати-я.
Мактубимни ўқиб,
Шошма йиртгани.
Ўлимда келмади
сира омадим,
Севгида эҳтимол,  
очилар бахтим.

Эй, Ғурбат аталмиш зоти олия,
Гарчи қучоқ очдинг, меҳримга 
қондинг,
Лек мисқол севгингни мендан 
қизғондинг.
Ипак тўр ташлама 

Мени тутгани....
Ўлимда келмади
сира омадим,
Севгида куладир
балки омадим.

Эй, Омад аталмиш зоти олия,
Сенда ҳам кўраман
Беҳисоб риё,
Кимгадир меҳрибон, 
Шафиқ, азизсан,
Кимгадир бир умр 
боқмайсан қиё.
Юрагимга менинг
Сен тўққиз грамм
қўрғошин
жойлашга шошилма,
эркам...

Ўлимда келмади
сира омадим,
Севгида эҳтимол,
кулар омадим...

Эй, Ғалаба  деган зоти олия,
Ҳаёт қўшиғимга йўқдир ниҳоя!
Сиз, ҳам эй, шайтонлар,
энди бас қилинг,
Қон-ла қасам ичманг,
ва ҳавас қилинг...
Ўлимда келмади
сира омадим,
Севгида эҳтимол,
очилар бахтим..

Руc тилидан Муҳиддин ОМОН 
таржимаси.

Булат ОКУДЖАВА

учун уни қизиқтирган саволларга 
жавоб излаб география, адабиёт 
китобларини варақлаб чиқди.

Мактубларидан бирида Бадия 
Расимдан хафа бўлганини ёзди: 

“Мен энди сиз билан, албатта, 
учрашишга қарор қилгандим. Кеча 
мактабдан қайтаётганингизда сиз-
ни чақирмоқчи бўлдим. Аммо Сиз 
ёш қизнинг севгилиси эканингиз-
ни, чамаси, унутиб қўйгансиз: па-
ла-партиш кийинибсиз, пойафза-
лингиз лой. Сиз болалик пайтингиз 
ўртоқларингиз билан кўп мушт-
лашганмисиз? Сизни хижолатга 
қўймаслик учун тўхтатишга журъ-
ат  қилмадим”.

Расим жуда ўнғайсиз ҳолатда 
қолди ва ўзидан ранжиди. Энди 
ўзига қараб, тартибли бўлишга, чи-
ройли кийинишга қарор қилди. 

Бошқа сафар Бадия уни дарс 
тугагандан кейин тўғри уйга бор-

май, алламаҳалгача  кўчада санғиб 
юргани учун койиди. Наҳотки, у 
кўнгли вайрон бўлиб йиғлаб ўтир-
ганида бошқа қизларнинг ортидан 
югурган бўлса? 

Расим ўз мактубида ундан бош-
қа қизларни севмаслигини ўтиниб 
ёзди. У бошқа кўчаларда тентираб 
юриш тугул, ҳатто қизларга кўз қи-
рини ҳам ташламайдиган бўлди.

Бир куни Расимнинг онаси На-
димахоним эри Аҳмадбейга маҳзун 
қиёфада шундай деди:

– Эҳ, бей, сен уйимизда нима-
лар бўлаётганини тасаввур қилол-
майсан. Бадия исмли қандайдир 
бегона қиз ўғлимизга турмушга 
чиқмоқчи! Мен Расимнинг хона-
сини йиғиштираётиб севги мак-
тубларини топиб олдим... Била-
санми, биз ўғлимиздан ажралиб 
қоляпмиз... Нимадир қилиш керак, 
фақат, Худо ҳаққи, ўзингни бос... 
Сен ўта қизиққонсан, дарров қизи-
шиб кетма...

Аҳмадбей қизишишни хаёлига 
ҳам келтирмади.

– Ташвишланма, хоним, – жил-
майиб, овозини пасайтириб деди 
у. – Ўғлимизга мактуб ёзаётган ўша 
бегона менман. Ўғлимизнинг данга-
салиги кун сайин эмас, соат сайин 
авж олди. Мактабдаги ўқитувчила-
рининг, менинг барча ҳаракатлари-
миз пучга чиқди, унга ҳатто бехато 
ёзишни ҳам ўргатиб бўлмади. Ўй-
лаб, ўйлаб, шу йўлни топдим. Энди 
қиз Расимга ёзаётган хатларида уни 
янги алифбони тезроқ ўзлашти-
ришга мажбур қилади ва у кейинги 
синфга аъло баҳолар билан кўчади. 
Агар ҳақиқатни билмоқчи бўлсанг... 
мен ҳам ўз вақтида сенга мактуб 
ёзиш иштиёқида эски ёзувимизни 
ўрганганман. 

Рус тилидан Ҳабиб СИДДИҚ  
таржимаси.

СЕВГИ  МАКТУБЛАРИ
Рашод  Нури ГУНТЕКИН

Ҳажвия

Гул кўп, чаман кўп

«ÄÓÐÄÎÍÀÈ ØÀÐ£»
2022 йил 4-сон

“Дурдонаи шарқ” журналининг 2022 йилги 
сўнгги сонида Ўзбекистон Қаҳрамони Саид Аҳ-
маднинг “Бир томчи сув” ҳикояси ва Ўзбекистон 
халқ шоири Сирожиддин Саййиднинг тожик ти-
лига ўгирилган туркум шеърлари муштарийлар 
эътиборига ҳавола қилинди. Шунингдек, Ўзбе-
кистонда яшаб тожик тилида ижод қилаётган 
шоирлар Саттор Аҳрорий (Нақший), Ҳусейн 
Рашидий, Ширин Амон, Ҳусниддин Зулфонов, 
Муҳаммаджон Ражабий, Маъсуди Мирзо, Хожа 
(Норхожа Чоризода), Исмат Ҳалим, Саидаи Ка-
молзод ва бошқаларнинг шеърлари ҳам босил-
ган. 

Фалсафа фанлари доктори Жаъфар Холмў-
миновнинг бугунги адабий жараённинг муам-

молари ҳақидаги “Тошсиз 
шеърлар, тарозисиз шеър-
лар” мақоласини, ўзбекис-
тонлик ҳамда тожикис-
тонлик адиблар қаламига 
мансуб “Сабоқ”, “Ғурур”,  
“Мусофир” ҳикояларини 
ҳам ушбу сонда ўқийсиз. 

Мумтоз шоир Боботоҳир 
Урён (947–1042) ҳаёти, ижо-
дига доир маълумотлар ва асарларидан наму-
налар, Умар Хайём рубоийлари ҳамда комил 
инсон тушунчаси ҳақидаги илмий мақолалар 
ойнома мундарижасини бойитган. Мутолаа жа-
раёнида Абдуллоҳ ибн Муҳаммад Фазл Балхий 
шахси ва адабий меросига оид маълумотлар, 
адабиётга энди кириб келаётган янги номлар 
билан ҳам танишасиз. Журналнинг янги сони 
адабиёт ихлосмандларини бефарқ қолдирмай-
ди, деган умиддамиз. 

Андижон шаҳрида  очилган 
“Бобур сулоласи Андижонда” 
деб номланган кўргазма шоҳ 
ва беназир шоир Заҳириддин 
Муҳаммад Бобур тавал-
лудининг  беш юз 
қирқ йиллигига 
ба ғишланди . 
“Заҳириддин 
Му ҳ а м м а д 
Бобур ижодий 
меросининг 
б а ш а р и я т 

маънавий-маърифий тараққи-
ётидаги ўрни” мавзусидаги 
халқаро илмий-амалий кон-

ференция доирасида очилган 
кўргазмада таниқли  олимлар, 
адабиётшунослар, тарихчилар,  

рассомлар, ўқувчи ва тала-
балар иштирок этди. 

К ў р г а з м а н и 
ташкил этиш-
дан мақсад 
В а т а н д о -
шимиз хо-
тирасини  
аб адиий -
лаштириш, 
унинг шон-
ли ҳаёти ва 

ижоди билан 
ёш авлодни кенг 

таниш ти риш дир. 
Экспозициядан Ўзбекис-

тон Бадиий академияси ака-
демиги, рассом Бахтиёр На-
заров, Бадиий ижодкорлар 
уюшмаси аъзолари Аҳмаджон 
Мамиталиев, Муроджон Те-
миров, Мурод Умар, Неъмат-
жон Бекмуродов, Шоҳида 
Бекмуротова, Абдуллажон 
Жўрабоев, Азизбек Жабборов 
асарлари ўрин олган. Бобур 
ва унинг авлодлари ҳамда 
таниқли олимлар, шоирлар 
портретлари билан бирга  во-
дийнинг гўзал манзаралари 

акс этган асарлар кўргазмани  
янада бойитган.

Кўргазмадан  элликдан ор-
тиқ асар  ўрин олган бўлиб, 
улар орасида  Аҳмаджон Ма-
миталиевнинг ижоди алоҳида 
эътиборга молик. Маълумки,  
унинг ижодида акс этган ранг-
лар жилоси, уларнинг турфа 
товланиши  мухлисларга ўзгача 
завқ бағишлайди. Рассомнинг 
“Алишер Навоий портрети”, 
“Бобур”,  “Қишлоқ манзараси”, 
“Нигоҳ” каби  асарларида  ўзига 
хос  маҳоратни  кўриш мумкин. 

Миллий дўппилар намо-
йиши, театрлаштирилган саҳна 
кўринишлари,  мумтоз қўшиқ 
ва мусиқа оҳанглари тадбирга 
ўзгача файз бағишлади.

С.ҚОСИМОВА

Кўргазма залларида“ÁÎÁÓÐ ÑÓËÎËÀÑÈ 
ÀÍÄÈÆÎÍÄÀ”

Туркияда содир бўлган зилзила 
оқибатида ўттиз мингдан зиёд киши 
ҳалок бўлди, саксон мингдан зиёд 
одам турли даражада тан жароҳати 
олди.  Кутилмаган табиий офат 
бутун дунё аҳолисини ҳаво-
тирга солиб қўйди. Туркиядаги 
зилзиланинг техноген оқибат-
лари бошқа мамлакатларда 
ҳам рўй бериши мумкин бўлган сейс-
мологик ҳодисаларни қайта ўрганиб, 
одамларни тинчлантириш, кучли зил-
зилалар хавфи туғилганда талофат ва 
йўқотишларнинг олдини олиш чора-
лари ҳақида ўйлашга мажбур қилди.

Олмазор туман Фавқулодда 

вазиятлар бошқармаси томонидан 
Ўзбекис тон миллий университетида 
ўтказилган профилактик учрашув 
айни пайтда ер юзида кузатилаётган 

сейсмологик ҳодисалар, фавқулодда 
ҳолатлар ва ёнғин хавфсизлиги ма-
салаларига бағишланди. Тадбирда 
университет проректори В.Эргашев, 
Олмазор туман ФВБ бошлиғи, подпол-
ковник Шавкат Ибрагимов, ўқитувчи-
лар ва талабалар иштирок этди. 

Мутахассислар мамлакатимиз ҳуду-
ди да бундай зилзилалар кузатилиши 
эҳтимолдан йироқлиги, аммо тоғли ва 
тоғолди ҳудудларда сел, қор кўчишидек 

фавқулодда ҳолатлар ҳамда ёнғин 
хавфсизлигининг олдини олишдек 
эҳтиёт чораларини кўриш фойдадан 
холи бўлмаслигини таъкидлашди.

Ш.ИБРАГИМОВ,
Олмазор туман ФВБ бошлиғи, 

подполковник,
А.МУҲАММАДЖОНОВ,

катта лейтенант
Б.ИСКАНДАРОВ,

кичик сержант 

ЭҲТИЁТКОРЛИК 
ЗАРАР ҚИЛМАЙДИ


